
ከበር እስትሽሃድ

ነፈር ማሕበር ምስኩናም ሐርብ ምሔርበት 
ኤረትርየ ሙናድል ገዲም ሰመሬ ገብረግርግሽ ምስግነ፡ 
ዲብ ዮም 11 ዲሰምበር ዲብ 71ይት ሰነቱ ዲብ 
ዴንማርክ አስተሽሀደ።

ዲብ ሰነት 1974 ዲብ ጀብሀት ተሕሪር ኤረትርየ 
ለፈግረ ሙናድል ሰመሬ፡ ዲብ እዳረት ዕልብ 8 ወዴሽ 
ቅታል ናድል ሐቆለ ጸንሐ፡ ዲብ ሰነት 1977 እበ 
ሳደፈዩ ጅራሕ ክቡድ እግል ዝያድ ሕክምነ አስክ 
ሱዳን፡ ዕራቅ፡ ሶርየ ወኢጣልየ  ወዴማርክ ትነደአ።

ሸሂድ ሰመሬ፡ ዲብ ዴንማርክ እተ ጸንሐ እቱ 
ወክድ፡ እብ ምስክናሁ እንዴ ኢልተከል፡  ዲብ አሰሶት 
ማሕበር ምስኩናም ሐርብ ምሔርበት ኤረትርየ ዶር ዐቢ ለቀደመ፡ ምስል ወጠንያይ 
ማሕበር ምስኩናም ዲብ ልትፋሀም ህዬ እግል ምስኩናም መልህያሙ ናይ ማል 
ወመዋድ ሰዳይት እት ነድእ፡  እምበል ሕላሌ ለትጻገመ ወአስክ አምዕል እስትሽሃዱ 
ርኢስ ማሕበር ናይለ ፈርዕ እንዴ ገብአ ለከድመ ምሔርባይ ቱ።

ሸሂድ ሰመሬ በዐል ፋረዕ ቱ።
ዓደት ቀብሩ ህዬ 20 ጃንዋሪ ሰር አምዕል ዲብ መቅበረት ምሔርበት አስመረ 

ገብአት።

ዐውል 2.00 ነቅፈዐውል 2.00 ነቅፈ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025

ክል አርቦዕ እብ ትግረይት ለትፈግር ሳምንታይት ጀሪደትክል አርቦዕ እብ ትግረይት ለትፈግር ሳምንታይት ጀሪደት

በዐል ጥምቀት፡ እብ ነያረት ልትዐየድ

በዓል ጥምቀት፡ ብጹኣን ሊቃነ 
ጳጳሳት፡ መስኡሊን ሃገረ ስብከት 
ኣስመረ፡ ሊቃውንቲ፡  እዳራት ሰበከ 
ወጉባኤታት ወወካይል አድባራት 
እተ ክምሰልሁመ ሰብ-ሰልጠት 
ሕኩመት፡ ዲፕሎማስዪን እብ ኣላፍ 

ለልትዐለቦ ሙእምኒን ዲበ ሻረከው 
እቱ ዮም 19 ጃንዋሪ 2025 እብ 
ነያረት ተዐየደ።

እት መዲነት አስመረ - ድዋራት 
ሜዳን ሄለል ሰብተምበር እተ ሀለ 
ማይ- ጥምቀት ዲበ ገብአት ዓደት፡ 

እብ ሜርሒት ዔቅባይ መንበር 
ቅዱስ ፓትርያርክ ቤተ-ክርስትያን 
ኦርቶዶክስ ተዋህዶ ኤርትራ ብጹእ 
ኣቡነ ጴጥሮስ ወብጹኣን ሊቃነ-
ጳጳሳት ጸሎት መክሰቲ ክም ገብአት፡ 
ውዳሴ ማርያም ተሀየበት፡ ጸሎት 

ወቅዳሴ ኪዳን ወጸሎት ወንጌል 
በጽሐት። ሐቆ እሊ፡ እብ በዐል ተረት 
ደብሪ ደብረ-ብርሃን ቅድስቲ ስላሴ 
ዕዳጋ ሓሙስ ምርሓት ከም ገብአት፡ 
ዲብ መክተብ ፓትሪያርክ መስኡል 
ስብከተ ወንጌል መርጌታ ስምኦን 

በየነ፡ በዐል ጥምቀት ወተርጀመቱ 
ወናይ አክላቅያት ልእከቱ ለከስስ 
ደርስ ሀበው።

“ሕሽመት እግለ ናይ ደያናት 
ወወጠን ዓያድነ እብ ፈርሐት እግል 
ንሓልፍ ለአቅደረውነ ሹሀዳነ” 
ለቤለው መርጌታ ስምኦን፡ እብ 
ውዳይ ስን ሕድ እት ነሐሽም፡ ግዱዕ 
እት እንሰዴ ወለሐዝነው ዲብ ነዳፍእ 
እግል ነዐይዱ ክም ወጅብ መክረው።  

ምሴት 18 ጃንዋሪ፡ ምን ገጽ 
ሴት ምን አካናቱ ዲብ ማይ ጥምቀት 
ለትመየ ታቦታት እተ ትዳሌት እግሉ 
አካን ከም በጥረ፡ ለበዓል ለሸርሕ 
በራምጅ ትቀደመ።

ሐቆሁ አበው ብጹኣን ምክር 
ወቡራኬ ከም ሀበው፡ ማይ ጥምቀት 
እብ አርባዕ እንክር እንዴ ትባረከ፡ 
ማይ ጥምቀት ከም ትናዘፈ ታቦታት 
ዲብ አድባራቱ አቅበለ።

ለመናሰበት እብ ትልፍዝዮን 
ወክርን ገቢል ኤረትርየ ሙባሽር 
ትነሸረት።

አስመረ፡ ሙእተመር መሕበር ትዓውን አወላይት 
ደውረት ክድመት ወጠን

ማሕበር ትዓውን አንፋር 
አወላይት ደውረት ክድመት ወጠን 
“ሩእየትነ ተምሳል ሙጅተማዕና 
ተ” እበ ትብል ስቅራት፡ ዲብ ዮም 
19 ጃንዋሪ አወላይ ሙእተመሩ 
ወደ።

ርኢስለ ማሕበር አሰይድ ጀማል 
ሳልሕ፡ ማሕበር ምን ልትአሰስ 
አስክ አዜ፡ እብ መጆብ ሀደፉ 
ወምሃሙ፡ ሰርግሉ ለጸንሐ በራምጅ 
እብ ሸክል ተቅሪር ቀደመ።

እት ወሬሕ ጃንዋሪ ሰነት 
2022 ረስሚ ለተአሰሰ ማሕበር 
ትዓውን አንፋር አወላይት 
ደውረት ክድመት ወጠን፡ መጦርለ 
እንዴ ትከምከመ ለወድየ ሰዳይት 
ሕድ፡ ዲብ ኬወ ሸትል፡ መትበራዕ 
ደም፡ አሽቃል ፈን ወምህሮ ከረም፡ 
ዶር ሰኒ ለአገዴ ክም ጸንሐ 
ለሐበረ አሰይድ ጀማል፡ እትለ ናይ 

መትወራራስ መርሐለት፡ ማሕበር 
ለለአደምዕ ሽቅል እግል ልሰርገል 
ሰአየቱ ሸርሐ።

እት ደንጎበ፡ መሻርከት ዲበ 
ትቀደመ ተቃሪር ሐቆለ ሀድገው፡ 
14 ነፈር ለበ ጀሀት መመቅረሓይት 

ሐረው።
ቃእድ ሀይአት አርካን 

ውዛረት ድፋዕ ጀነራል ፊሊጶስ 
ወልደዮውሃንስ፡ እት ካቲመ 
ከሊመት ቀደመ። እተ ከሊመቱ፡ 
ማሕበር እተ ነዘመዩ ናይ አውረሶት 
ወመዓወነት በራምጅ፡ ዲብ ብንየት 
ወጠንየት ወአትኣማር ዐጃይብ 
ለትሸቀ እቱ አካናት ታሪክ እግል 
ልክደም አትፋቀደ።

ጀነራል ፊሊጶስ እንዴ አትለ፡ 
ዲብ ሒን ከረም ምን አወላይ 
አስክ ራብዓይ ፈስል እግል ደርሶ 
አጀኒት ዲብ አስመረ እግል 
ለሆበ እንቡታም ለህለው ሰዳይት፡ 
ዲበ አቃሊም ለብዕድመ እግል 
ለአፍይሕወ ትፋነ።

ማሕበር ትዓውን አንፋር 
አወላይት ደውረት ክድመት ወጠን 
አስክ እለ ሐድ አልፍ ነፈር ቡ።

ሸሬሕ ሰሕፊ
ዮም ምዕል ፈዓልየት እትፋቅ “አብጠሮት ዘብጥ ቀዘ” ለልአነብት ዲበ 

ዕለት ተ።
ሸዐብ ወሕኩመት ኤረትርየ፡ እግለ ምን በዲር ለጸንሐት ታሪካይት 

ምስንዮቶም ምስል ሸዐብ ፈለስጢን፡ እብ ድግማን እት ለአክዶ፡ አሰናይኪ 
ፈለስጢን!

እት 21ይ ዘበን፡ ልትዓደሉ እበ አለቡ እስትሽሃድ ወበታከት፡ ሐቅ 
ሕርየት ወስያደት ገባይል፡ እብ ሒለት ወቅብብ ክምሰል ኢጀጌሕ እብ 
ሰባት ለአርአ ሸዐብ ፈለስጢን፡ ለናይ ዲመ አኖካዩ ሕር ዱለት ፈለስጢን 
ጀላብ እግል ልርኤ፡ ሸዐብ ወሕኩመት ኤረትርየ ኩሉ ተእዪድ ዐዳለት 
እግል ልትሀየቡ ልትላከው። 

ዐውቴ እግል ገቢል!
ውዛረት እዕላም

19 ጃንዋሪ 2025



ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/07121322 
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡ 200454

አትአመሮት፡ 
ተለፎን፡ 125013፡ ዕ.ሰ.ቡ፡ 1284

22ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025

ልኡክ ሕኩመት ኤረትርየ፡ ዲብ እጅትማዕ ሕቁቅ አጀኒት ህግያሁ ለአሰሜዕ
ልኡክ ሕኩመት ኤረትርየ፡ 

እት ዮም 14 ጃንዋሪ ዲብ ጀኔቨ 
ዲብለ ገብአ 98ይ-እጅትማዕ 
ልጅነት ሕቁቅ አጀኒት መነዘመት 
ምጅልስ ቅራን፡ መብደእ/መባጥር 
ኤረትርየ ወእትሊ መጃል ርኡይ 
ለህለ መትቀዳም ለትወዴሕ ህግየ 
አስመዐ።

ለልኡክ፡ ዲብ ህግያሁ፡ ሐሸሞት 
ወጠወሮት ሕቁቅ አጀኒት ዲብ 
ኤረትርየ አሳስ መምሬሕ ስያስየተ 
ወእምነተ ክምቱ፡ ወእሊ ለከድም 
ቃኑን ባይን ክም ሀለ እለ  እንዴ 
አሸረ ህዬ፡ ቀዋኒን ኤረትርየ  ኩሉ 
ጅንስ ፈናታይ ለመኔዕ ክምቱ፡ ክል 
መዋጥን፡  ዕምሩ፡ አስሉ ወብዕድ 
አሽያእ እበ ኢከስስ፡ ኩሉ አጅናስ 
ሕርየት ወደማን እግል ልርከብ 
ሐቅ ክምቡ፡  አንሳት ወአጀኒት 
ለደርር ለመድ እግል ልስረት ህዬ 
ክም ልትከደም ወድሐ።

 እት ረአስለ እብ ደረጀት 
ወጠን ለትከድም ልጅነት ሕቁቅ 

አጀኒት ወአንሳት፡ ስስ እብ 
ደረጀት አቅሊም፡ 67 እብ ደረጀት 
ምዴርየት፡ 701 ህዬ እብ ደረጀት 
እዳራት ደዋዬሕ ለሸቅየ ልጃን 
እንዴ ቄመየ፡ ለለአትናይት ወቀይ 
ሰርግለ ክም ህለየ እንዴ አሸረ ህዬ፡ 
ፈዛዐት መጅተማዕ እግል ትወቀል 
ወአሀምየት ሐሸሞት ሕቁቅ 
አጀኒት ወአንሳት እት መጅተመዕ 
እግል አስበቆት፡ እብ ሰሚናራት፡ 
መሓብር-ጎማት ወወሳእል እዕላም 
ጅህድ ክም ገብእ እንዴ ሐበረ፡ ዲብ 
2024 ሌጠ ዝያድ 50 ምእታይት 
አንሳት ለብእቶም ሐድ 317 አልፍ 
ነፈር ለሻረከው ዲቡ ሰሚናራት 
ክም ገብአ አብርሀ።

ሕቁቅ፡ ደሐን፡ ደማነት፡ 
ክምሰልሁመ ለትሳወ መትነፍዖት 
አርዛቅ ወአብካት እግል ምስክን’ነ 
ለብእቶም አግሩዝ ወአጀኒት እግል 
አከዶት’መ፡ እብ ልጃን ደገጊት፡ 
መሐብር አንሳት፡ ሸባብ ወደረሰ 
ለቄመየ ልጃን ዲብ ኩለን ምዴርያት 

እንዴ ተአሰሰየ፡ ለልትሐመድ ሽቅል 
ወድየ ክም ህለየ አፍሀመ።

ልኡክ ኤረትርየ ዲብ ደንጎበ፡ 
ኤረትርየ ዲብ መጃል ዓፍየት፡ 
ምህሮ ወአጀኒት ለወዴተ ፊራሮ-
ገዛፍ፡ መትመዳድ ፍድኢት 95 

ምእታይት ክም በጽሐ፡ እት ከሬዕ 
ለዐይ ሕማም ኤች.አይ.ቪ/ይድስ 
ወመላርየት ክምሰልሁመ ውላደት 
ዲብ መአሰሳት ዓፍየት ዐውቴ ክም 
ትሰጀለ፡ መሻረከት እት ተዕሊም 
ህዬ ዲብ  ደረጀት መአምብታይት 

ሐድ 82 ምእታይት ክም በጽሐ፡ 
አብደዮት ቅዌት እት ቀበት 30 
ሰነት እብ ደረጀት ወጠን፡ ምን 20 
ምእታይት ዲብ 80 ምእታይት 
ክም ትወቀለ፡ እብ አርቃም ለተለ 
መብርሂ ሀበ።

እት ቀበት መዲነት ባጼዕ፡ ዲብ 
ሐረከት መካይን መሻክል ጋብእ 
ለጸንሐ ጽርግያታት-ቅጥራን፡ እብ 
ሸሪከት ብናእ አስቤኮ አትሳናይ 
ገብእ እሉ ህለ።

መስኡ’ለ መዲነት አሰይድ 
ሃይሌ አስፍሀ እግል ኤሪነ እተ ሀበየ 
ሐብሬ፡ ለጽርግያታት፡ ከባደት ለበን 
ዐባዪናይ መካይን ሽሕኔ  ሰበት 
ልትነፍዐ እቡ፡ እንዴ ከርበ ዲብ 
ሐረከት መካይን መሻክል ከልቅ 
ክም ጸንሐ እንዴ ሐበረ፡ ለአትሳናይ 
ሐል ለለአመጽእ ክምቱ ወድሐ።

ለእብ ሰዳይት ዐባዪ ማሽኔሪ 
ገብእ ለሀለ ወራታት አትሳናይ፡ 
ዲብ ድዋራት ኩትሚያ፡ ምን 
ባብ ዐሸረ እንክር ግብለት አስክ 
ሚነት ለተአቴ፡ ክምሰልሁመ አስክ 
ገርግሱም ለነስእ ጽርግያታት 
ከምከም።

ሀይኮተ፡ ዝያረት ሸባብ ዲብ 
አካናት ዐማር

ሸባብ ወደረሰ ምዴርየት ሀይኮተ፡ ዲብ ድዋሮም ገብእ ለሀለ 
መሻርዕ ሐርስ ዲበ ረአው እቱ ወክድ፡ እግል ሰርገሉ ወመትነፍዐትለ 
ክስአት ረአስማል እግል ልግብኦ እብ ፈዛዐት ከም ሻርኮ አከደው።

ለሸባብ ዲብ መሻርዕ ሐርስ ፋንኮ-ራዊ፡ ፋንኮ-ጽሙእ ወገርሰት 
ልሰርገል ለሀለ ወራታት ሐርስ ወኪሉል ለሀል ማይ ዲበ ገንሐው እቱ 
ወክድ እብ መመቅረሐት ተውድሕ ትሀየበው።

ለዝያረት ክፋል  ናይለ ሸባብ እንዴ ትነዘመው  ዲብ በራምጃት 
ዐማር  እግል ልሻርኮ ለለሰርገል በራምጃት ክምቱ  ናይ ዶሉ 
መስኡል መክተብ ሸባብ ወደረሰ ዲበ ምዴርየት ሐበረ።

መሻርከትለ ዝያረት፡ ለእሉ ረአው ሽቅል፡ ትኣምርተ ናይለ ዲብለ 
ትፈናተ ድዋራት ልሰርገል ለሀለ ሸባብ ለለአሻርክ በራምጅ ዐማር 
ክምቱ እንዴ ሐበረው፡ ፈሀሞም እግል ልፍየሕ ወሀደፍለ ሽቅል እግል 
ልፍሀሞ ክም ሰደዮም ሸርሐው። ህቶምመ ምኖም ለትጠለብ እግል 
ለአትምሞ ዱልያም ክምቶም አከደው።

ውዛረት ተዕሊም፡ ዲብ ስታቲብ በራምጅ 2025 ሀድገት
ውዛረት ተዕሊም፡ እት ዮም 16 ወ 

17 ጃንዋሪ ዲብ አስመረ እትለ ወዴቱ 
እጅትማዕ፡ እት 2024 እብ ደረጀት 
አቅሳም ለትሸቀ በራምጅ መቃብል  
ለዐለ ስታቲብ እንዴ ጌመመት፡ ዲብ 
በራምጅ 2025 ሀድገት።

ዲብለ ትቀደመ ተቃሪር፡ ድዒፍ 
ለጸንሐ በራምጅ ምህሮ እብ ወሳእል 
እዕላም አትሐያስ ክም አርአ፡ ቀረቦት 
አክትበት ወአላት ምህሮ ዲብ ወቅቱ 
ክም ተ’መ፡ ዲብ ደረሰ ለረለዘ 
መሐደራት-አትፋዝዖት ሰኒ ክም ትሸቀ 
ዲቡ፡ ናይ ቴክኒክ ወምህነት ምህሮ 
ወተእሂል እብ ገበይ-ንዝም ክም ተሀየበ፡ 
ክምሰልሁመ ወራታት መራቀበት 
ወጌማም ክም ገብአ ተሐበረ።

ለኢትሸቀ በራምጅ እበ ከስስ ህዬ፡ 
ወጠንያይት ሳምን ደረሰ፡ ክምሰልሁመ 
ተውዜዕ ኮምፕዩተራት ወኣላት-
ብዕድ ዲብ አቃሊም ወመካትብ ክም 
ልትረከብ ዲቡ ተውዴሕ እት ቀርብ፡ 
ለአግደ መሕገዝ ናይ መዋሰላት 

ወአላት-ሽቅል፡ ኢመትከምካም ደገጊት 
ወመሕገዝ ባቅዐት መቅደረት-አዳም 
ክም ዐለ ተሐበረ።

እብ አሳስ እሊ፡ በራምጅ ምህሮ 
እግል ዐባዪ አክል-ሕድ እግል ልትሸቄ፡ 
እግል ልት’ተረድ ወልትወሳዕ ለናስብ 
ሐላት ክልቀት ወታብዖት፡  ንዛም 
ምህሮ ወአክትበት ታያን፡ አላት 
ጣቀት-ጸሓይ ዲብ መዳርስ-ብሩር 
ወቲድ ወብዕድ ምን በራምጅ 2025 
ክምቱ ትወደሐ።

መሻርከት እብ ተረቶም፡ 
ቅድረት ሕርያን ደረሰ ዲብ ዕሉም 
እጅትማዕየት ጌማም ሰኒ እግል ልግባእ 
እግሉ፡ በራምጅ ጠወሮት መቅደረት-
አዳም ሕስር እግል ልትሀየቡ፡ ከራብ 
አላት መርከዝ ተእሂል ምህነት እግል 
ልትሐሰብ ዲቡ፡ መትመዳድ መርከዝ 
ታያን ደረሰ እግል ልትወሳዕ፡ ጥዉር 
አላት ወስርዓት-ምህሮ ለተዐንደቀ 
ሐዲስ-መዳርስ-ምህነት እግል ልትበኔ፡ 

መሕገዝ መደርሲን ህግየ-እም ሐል 
እግል ልርከብ ምስዳር እግል ትነሳእ፡ 
ክምሰልሁመ ንዙም ወርቱብ ተእሂላት-
ተጅዲድ እግል ልግባእ ለልብል 
ፊናታት ቀርበ።

ወኪል ወዚር ተዕሊም አሰይድ 
ጴጥሮስ ሃይሌማርያም እትለ ቀደመየ 
ከሊመት፡ እትለ ሰነት ሐዳስ፡ ዓም 
ወራታት ምህሮ ዐንቅፍ ለጸንሐ 
ሐላት እግል ልትሓየስ ወምህሮ እግል 
ጠወሮት ለሰዴ መምርሒታት እብ 
ፍዕል እግል ልትሸቄ ዲቡ ሰእዮብ ክም 
ህለ አፍሀመ።

አሰይድ ጴጥሮስ እምበል እሊ፡ 
ድዕፍ ደረሰ ዲብ ሕሳብ(ርያድያት) 
ሐል እግል ልርከብ እብ ሕበር እግል 
ልትከደም፡ ምስል ሰብ-ሽርከት እብ 
መትዐዋን ለገብእ ሕፍዘት ድዋር 
እግል ል’ተረድ፡ ክምሰልሁመ ነዋቅስ 
ሸክል-እዳረት አትሳናይ እግል ልግባእ 
ዲቡ ትፋነ።

ሸዋሬዕ ባጼዕ፡ ሰኔ ወቅጥራን ልትለበክ

 እምበል ዲብ ዐባዪ-ጽርግያታት 
ገብእ ለሀለ አትሳናይ፡ ዲብ 
ድዋራት ጥዋለት ወጅወ-ባጼዕ 
ለሀለ ጽርግያታትመ  እግል ልስቴ 
ክምቱ፡ እሙር ህለ።

መስኡል መዲነት ባጼዕ 

አሰይድ ሃይሌ አስፈሀ ዲብ ደንጎበ፡ 
ለጽርግያታት ዕምር እንዴ ረክበ 
ስኒን ጀላብ እግል ልክደም፡ ክል-
መዋጥን እብ ዓመት፡ ሰዋጌን 
መካይን ህዬ እብ ፍንቱይ እግል 
ልራዕዉ አሰይድ ሃይሌ  አትፋቀደ።

ዐብደለ መ/ዐሊ (መዐልም)

11ይ ወናይ ደንጎበ ክፈል

(ጀሀራይ) እለ ምሴት እለ 
መስኪናይ ልብ ፋቲ ምን ኬን 
እትጫት ምን መዳንን ጠሐረ 
ሐቆ አመቅረብ ምንመ ትበገሰ፡ 
እለ ነሃር እለ ክምሰለ ቀደመ 
ሐልፈየ አምዔላት ኢኮን ለዐለ 
ሽዑር ገሮቡ፡ ገሮቡ እኪት ሰርድ 
እግሉ ወዕል ሰበት ዐላቱ መስለኒ 
አርወሐቱ ህሙትለት ምኑ 
ወዝምትት እት እንተ እብ ሰዐይ 
ወመትነሃፍ እት ለሀርክት አስከ 
ምሕለ ዕድሞም ቱ ገይስ ለዐለ፡፡

 ለሻም ኢለአምር ጣልም 
ወዛልም ሐየት፡ እምበል እት 
ከብዱ ለተአቴ፡ አክር ዓጭሞታት 
ሹም ልቡ ላተ (እትዬ) እት 
ቀራጥጥ፡ ወደመ እት ልልሕስ 
ተለው ቤለዩ። በዲሩመ እት 
ልስዔ መትዋጅሆት ምስል 
(እትዬ) ኢኮን ልትረአዩ ለዐለ እበ 
እኪት ለገሮቡ ሰርደ እግሉ ለዐለ 
“ግድም አነ ወእትዬ እት ገጽ 
አሕድ እንበጥር ገብእ”!?) እት 
ልብል ቱ ሄራሩ እብ መትነሃፍ 
ገይሱ ለዐለ። ላኪን “የምክን 
መርባተ እትፈዴ ገብእ”?  ዲብ 
ልብልቱ ልሄርር ለዐለ። ለደሚሩ 
ለአከብሩ እቡ ለዐለ ሽዑር ሐሰት 
ኢኮን ለዐለ። ምነ ለአትዐጅብ 
ክሉ ለክምሰለ ሐሬ ለሐስለት 
እቱ ተ ላልትካየል እግሉ ለዐለት 
ወለሐሬ ሳደፈዩ ፍንቲት ይዐለት 
እግለን።

እት አካን ድንግል 
ወመንደላይ ክምሰል ሐወጠ እሊ 
ኢኮን፡ ለኣው ምነ ረአሰለ እግለ 
ቃትል ለዐለ ጅሰት እትዬ እንዴ 
ቀንጸ እግል ምስል (ጀሀራይ) 
ልትዋጅህ ወልትበአስ እንዴ 
ጠሐረ አስክ (ጀሀራይ) እትዋከሰ 
አቅመተዩ። 

(ጀሀራይ) ምነ ክል ዶል 
ትትርአዩ ለዐለት ጸላም አምዕል 
እብ ድሚር ትዑስ እግለ ኮናቱ 
እት ነሐረ ሐየት እግል ልልአከ 
ቃስድ እት እንቱ፡ መሽ እብ 
ሕርጠት ሐቆለ አበለየ፡ እበ 
ስዱድ ወትሩድ አስዑዱ፡ ለእት 
ሰልፍ መርእቶም ህቱ (ወእትዬ) 
ክምሰል ርኤቱ ፋርስ ወፈዳብ 
ክምሰል ቱ ለአምነት እግሉ፡ 
ወእብ ክእኒ ለሸርሐቱ፥ “እለ እተ 
እነብር ለህሌነ እዲነ ክል ዶል ምን 
ሐምዴሀ ሕሜተ ትበዝሕ፡፡ አክል 
ትሐሜከ እተ ህዬ እት ፋርስ 
እግል ትትሐሜ ህሌት እግልከ። 
አንሳይት እግል ወድ ተብዐት 
ትከልቀት፡ ወህቱመ ክምሰልሀ፡ 
እግለ ትከለቀ፡ መንበሮሆም ህዬ፡ 
ምስልቱ ጠዐሙ ላልትደሌ። 
ለዎሮት እምበለ ካልአዩ ምንባሩ 
ተርጀመት ኢረክብ እግለ። 
ለስዱድ ወትሩድ አስዑዱ ወለ 
እግለ ኢፈንቴ ኮናቱ ወለ ክሩፍ 
ሶተሉ፡ ፋርስ ወላድ ክምሰልቱ 
ሸሃደቶም ለሀይቦ ለህለው መስሎ 

ድንግል ወመንደላይድንግል ወመንደላይ
ዐለው።”ገጄ! ወብሶቼ!!! እግል 
አው ክደን ቀትል ወእግል 
አደሚያይ ዜምታይ ፈልል”  እት 
ትብል ተ ትሻርሑ  ለዐለት። 

ለኮናቱ ምነ ቤተ እንዴ 
ሐርጠየ አስክለ እት ክብዱ ሐየት 
ለስገ (እትዬ) ባልዕ እተ ለዐለ 
ሐየት እምበል ረሐመት እብ 
ከብድ ጣመት ወጭምት፡ ወልብ 
እት በዐል ምርባቱ ቱሉይ፡ እግል 
ገዓሩ ተአስምዑ ነድአየ እቱ፡፡ 
ላመ ኮናት ምነ (ጀሀራይ) ሓስበ 
ለዐለ ሓቴ ወአክል እለ እንዴ 
ኢትምሕክ፡ ልኡክ አጅሉ ሻፍግ 
እት እንተ ክማም ገብአት እቱ። 
ላመ ኮናት ምነ እብ ምንክብ 
ስዱድ ወሳምዕ ለለአከየ ወለዐል 
ህታመ እብ አከይ መዋዲተ ሐየት 
ሓርቀት ለህሌት እት መስል እበ 
ዎሮት ስምጥ እት ተአደምዑ 
ወእበ ደገለባይ ስምጡ ክሉ ነዋት 
ክብዱ ወለእግል ድራረ እተ ላሊ 
ለሀ እንዴ ሐስበየ ባልዐ ለዐለ 
(እትዬ) ክብዱ እንዴ ኢትሸርበ፡ 
ክርን ገዓሩ እግለ ጨባብ ዒጢት 
ቃሎቱ ምስል ደብር ጸብረ 
ወመጢጤ እንዴ ከምሀ “ዲድ”  
እት ልብል በልሱ እት እዝን 
(ጀሀራይ) አቅበለ። 

እሊ ለእት ጀላብለ ፈትየ 
ብክር ሻሙ (የስረት) ለእት 
ረአስለ እግለ ቃትል ለዐለ ምርባቱ 
ለአቅሰነ (ጀሀራይ) እበ ዐወቴሁ 
አክል እላመ ፈርሐት የአርአ። 
ለሰበብ ህቱ እግል ኖሱ ሐቆ 
(የስረት) ምንበሮሁ እት ሐያት 
ናይ ደንጎበ ትንፋስ ለአተንፍስ 
ክምሰል ዐለ ሸክ የዐለ እግሉ። 
መንበሮ እዲነ ሐቆ (የስረት) 
ካትመተ ክምሰል በጽሐ ይቁንቱ 
ለዐለ። እግለ ኮናት ምነ አፍሁ 
እት ልግዕር ዋድቅ ለዐለ ሐየት 
እንዴ ሐርጠየ ክእብ ሐሩቀት 
ደግመዩ እበ፡፡ ሞቱ ክምሰል 
አክደ ህዬ እግለ ክሩፍ ሶተሉ 
እተ እምብል ሻም (የስረት) 
ኡክት ትወሐድ ወትብዘሕ እንዴ 
ኢልርኤ ወቅት ለወደ ለጭሙም 
አምዕታዩ ልክምሰል ሐብል 
ሽፉት፡ ለእግል ህጅክ ወመርኢት 
(የስረት) ላሊ ምድር ገበይ ረያም 
ካትር ልትመየ፡ ወአድሐ ጸብሑ 
ወመዓሉ ዝክሪያተ ገብእ ለዐለ፡ 
እቱ እንዴ ትወለበ “እንታመ 
እሊ ናይ ዲመ ሐኑከ ተ” እንዴ 
ቤለዩ፡ ተሐት ወለዐለ፡ ማን 
ወገለብ ዓቀቀዩ እቡ። ለመዳግማየ 
ቅሰት ድንግል ወመንደላይ ላቱ 
መሐመድ አድም ዑስማን አብ 
አረይ እት ደንጎበ መዳግሙ 
ክምእኒ ቤለ፥

 
“ ወላሂ! ሕነ ነኣይሽ እት ሕነ 

እትሊ ባካት መጸአነ ምንዲ ገብእ፡ 
ምስልነ እበን ግሩም እግሉ እንዴ 
ራፈዐነ እቡ እመጽእ ወእግል 
ክባብ (መትርአስ) ድንግል 

ወመንደላይ ቱ እንብል ዐልነ። 
ምነ ለአትፈክር ህዬ አምዕላይ 
እት ክል መጽአትነ ንደሬ ንግበእ 
ወነአቅሎሌ እንዴ የአምጸአነ፡ 
ይእመጸአ እለ አካኖም። ክምሰል 
ለኢትርፍ ሽእ መስለነ ዐለ። 
እትሊ እግሉ እንርኤ ህዬ፡ ክልኦት 
አበናይ አክል ክባብ ለገብኦ 
ሕብሮም ድቡን አሰር ሕሳቶም 
ቱ እት ልትበሀል ጻንሕና ቱ። 
አዜ እንተ ክምስል ትሰአልከኒ 
ህዬ፡ አበውዬ ለእቤሎም ዎር-
ዎሮት ምን ደንጎበ አብዕቦታት 
ምንዲመ ትሰአልኮ፡ አምሮም 
ወበሊሶም እብ ክሱስ ቅሰት 
ደንግል ወመንደላይ ምን አሕድ 
ለኢልትፈናቴቱ ለዐለ።

እበ ትደገመት ስፈት ህዬ 
ሐያት ደንግል ወመንደላይ ምን 
ሄራር እት ሽማል ወድ ለዐል 
ዝናበተ እንዴ ጤመት፡ እት እዲነ 
ግራሆም ለእተ እንዴ ትገሰው 

ለዘት ሻምማት ወዐዛቡ፡ ትርሃኑ 
ወሐምያቱ ለአትዛውሮ ለዐለው 
በልቃይ እግሉ እንዴ ሐድገው፡ 
ምን ዳር እዲነ አስክ ዳር 
አልአክረ እተ ጽልመተ ጤማይት 
ላሊ አሴረረዉ። 

አቤ! ፈቅዲቶ ድንግል 
ወነንደላይ እት ረአስ እሊ ለአዜ 
እንርእዩ ለህሌነ አበናይ ምስል 
አክተመት። ዴሪሮም እት ወለት 
እንዴ ኢለአበጽሖም ወሕጻን፡ 
እብ ብክር እንዴ ኢልትበሸሮ 
ወዳግም፡ በኪትት ትግበአ 
እግልከ፡ ህተ እብ ርሕም ወእንተ 
እብ ተዋብ፡ እንዴ ኢልትበሀሎ፡ 
እት ሕጼ እንዴ ወህዳይ ኢበጽሖ 

እብ ገራቢት ሐጫር ገሮቦም 
አሕድ እንዴ ኢበጽሐ ወእግል 
(ስርዕ) እንዴ ኢልትዓደው፡ 
ወኢልትካረው፡ እት ሸረፍ ዴሪር 
አከይ መቃንጽ ምቀደሜሁ እንዴ 
ወደዮም፡ አስክለ ክሉ ገይሰ 
ካልአይ ዳር ቀንጸ እቦም”  ቤለ 
እግለ እበ ልትሰሜ አበናይ እት 
ገኔሕ ምንዬ።

አናመ ምነ እብ ክሱሶም 
ረክብኩዉ መዐሉማት ሰኒ እንዴ 
ኢጸገብ እበለ ክእኒ ልትብል 
ዕባረት ዓቅላም ቀልምዬ ምን 
ሸራቃቅ እት ወረቀት ረፍዐኮ። 
(እዲነ ክልኤ ነሃርተ! ሐቴሀን 
አማን ወካልአይተ እት ጽልመት 
ክማም!። 

መንበሮ ክልኤተ ሐቴሀን 
ጭሪት ወካልአይተ ሕምርግት!) 
ለትብል ዕባርት ምስል ቅሰቶም 
ለትናስብ መስለት እቼ ክእበ 
ደዋት ቀልምዬ ምነ እተ ቅሰት 
ክትበዪ ሕዩር ሰበት ዐለ፡  አናብዑ 

እግል ልማስስ ረፍዐኮሁ።

መስከበ ዐደ እት ሮሪብ ግልሰ 
ምን መዲነት ነቅፈ ሸንከት 
ቅብለት እት ገብእ፡ ምንዲ 
ትሰብክ ሸንከት አግራዕ ወሮረት 
ናሮ ትትድሀር፡ ወሳገመት 
ምንዲ ገብእ እት ሮሪብ ግልሰ፡ 
ወመካፍፍ ነቅፈ ልትወቀሎ 
ነብሮ ዐለው። ተዋብ ዐደ ሰልአስ 
እዴ ዐድ ዐጣል እት ገብኦ ሐመ 
ትዉባም ዐለው። 

መንደላይ (ጀሀራይ) መስከቡ 
ጀሀት መዐት ድሪብ እት ገብእ 
ዐዱ ተዋቦም ሰለስ እዴ እት 
ተዋብ ሐ ለአትንክበ ዐለው። 
ዐጣልመ ክምሰል ዐድ የስረት 

ኢገብኦ እንዴ ኢኮን ትዉባሙ 
ዐለው። ለብዝሐ ተዋቦም ህዬ 
ሐ ሰብት ዐለ ሸንከት ሮረ 
ማሬት ወእጫት ልትደለሎ 
ዐለው። ትደሀረው ምንዲ ገብእ 
መካፍፍ መዐት ወመዳንን ጸብረ 
ወነቅፈ በጽሖ፡ ወሸንከት ሮሪብ 
ገልሰ እንዴ ደነው ከእት ሮረት 
ልትደሀሮ ነብሮ ዐለው።

ለበዐለ ሴረ ዐጣል ለዐለት 
(ጀሀረት) ልበ እተ እት ልበ 
ወሐንገለ ምትክራር ሰኔት 
ሀይበቱ ለዐለ በጽሕ መንደላይ 
(ጀሀራይ) ትብሉ ለዐለት በዐል 
ሻመ አስኩ ቱ ነትል ምነ ለዐለ። 
ለበዐለ ብጥረት ግርም ወሻልኪት 
ዘነብ ፈረስ ወመሓዊት ሙሉእ 
ወአስዑድ ትሩድ እግለ እት 
መቅጠነ እብ ሃሉ ወምን ቀደም 
ልክምሰል ክልኤ ኮናት አፍሀን 
ጼርባይ ጠቢብ ክኒኩነን ልታከል 
ለዐለ አክዑበ እትትስሕበን 
አሰረ ሴረ አጣለ ህታመ ወክድ 
ኢወክዱ እግለ ስጋደት ተንቀዕረረ 
ዐለት እግል ፈግር። ለግርም 
ወምስል ብጥረተ ለትትሳኔ ረያም 
ድቤሪተ እበ ረአሰ ጠሎሀ ክምሰለ 
እግል ክሉ ግርመተ ትሽረሕ 
መስኡሊየት ራፈዐት ህሌት 
እትመስል ዝያድ  ክሉ እግል 
ትርአየ ወትትወለበ ትቀስበከ። 
ልብ ፋቲ እምብል እት ቀርዱ 
ወምራዱ እግል ልብጸሕ “እት 
ብቆት ወሀድፍ እት ከሬ” እንዴ 
ቤለ ኢለሐስብ ወኢለአወይን። 

ጸሓይለ አምዕል ለሀ በክት 
እንዴ ኢልትሀየበ፡ ዝላም ህተ 
እት ሕድ እንዴ ክታረት እንዴ 
ኢትቀርጭ ተአተላሌ እቱ ሰበት 
ወዐለት ላሊ ሓሪት ህተ ዔረት 
እተ። 

ከጀሀረት ሌጣ ኢኮን ልእብ 
ተግባበ ላሊ ቀዳሚት እንዴ 
ሓለፈት ላሊ ሓሪት ዓይረት 
እተ ለዐለት። ክልእተን ጸሓይ 
ወጀሀረት ለበዐለ ግርም ድቤሪት 
ወግርም ድንቦከት ለምን ናይ 
ምህመተን ክርዓት ለወዐለየ። 
ላመ ሴርለ ዐጣለ ምን ተግባቡ 
ልትሰአሉ ምንዲ ረክብ ላቱ ህቱመ 
ጸሓይ እብ ኢፈግረ ወዝላም እብ 
አጅኦማመ ወአትዐገበየን መስለኒ 
እምበል ሸክ። ዐጣለ ላኪን 
እምበለ እግል ክብዱ ለዐንግል 
አሰር ሐድ ዝሙት እት እንቱ 
እንቅዕሩር ለዐለ ካልእ እት ልቡ 
ስካብ ለከልኡ ጋር ይዐለ እግሉ። 
(ክል ዎሮት ክልቡ ሹሙ) ተ 
ልትትበሀል። ህተ ወዐጣለ ምስል 
እት እንቶም ህቱ ናይ ልቦም 
ለደለ እግሎም በን በኖም ቶም 
ለዐለው። ዐጣእግል ልብለዕ እት 
ልትሳስዔ፡ ህተ ህዬ፡ እግል ልበ 
ለደሌ እግለ በዐል ዴሪረ ወሹም 
ልበ እግል ትርኤ ቱ ልበ ነትል ምነ 
ለዐለ። ክምሰል ዎሮት መክሉቅ 
ምን ብለዕ ወስታይ ኢተአከሌ 
ምንማተ ለሰልፋይ ሚራደ ረአየት 
መንደላይ ጀህራይቱ ለዐለ።



ሳልሕ ገመዐማርዐማርዐማር

44ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025

ከደማት እጅትማዕየት ዲብ ምዴርየት ሞልቂ

ምዴርየት ሞልቂ ምን 16 
ምዴርያት ጋሽ-በርከ ሐቴተ። እብ 
ቅብለት ምስል ምዴርየት መንሱረ፡ 
እብ ምውዳቅ ጸሓይ ምስል ሻምብቆ፡ 
እብ ምፍጋር ጸሓይ ምስል አቅሊም 
ግብለት ምዴርየት ዐረዘ ወእብ 
ግብለት ምስል ደውለት አቶብየ 
ትትሓደድ። ርሕብነ አርደ 187 
አልፍ ሄርታር እት ገብእ ለበዝሐ 
አርድ እለ ምዴርየት ህዬ አድብ 
ቱ። ደረጀት ሐፋነት ምን 10-37 
ዲግሪ ሰንት ግሬድ በጽሕ። ናይ 
ክል ሰነት ቅያስ ዝላም ህዬ ምን 
400-700 ሚሊ ሊትር ልትዋገም። 
መትወቃል ምን ጠፋሐት በሐር 
ምን 700-2200 መትር ገብእ። 
እብ ደረጀት ቃባት ትርእየ እት 
ህሌከ እለ ምዴርየት ምስለ ለህለ 
እግለ አድብር ወአገሉብ ለሔስ 
ዕጨይ ህለ ዲበ። ሸክል እዳረት 
ናይ እለ ምዴርየት 19 እዳረት 
ደዋሒ ወ61 ዐዶታት ለከምክምቱ። 
ብዝሔ ሸዐብ 11,622 እብ ዓኢለት 
ወትንፋስ ህዬ 54,319 በጽሕ። 
ስካነ ለበዝሐ ምን ቆምየት ትግርኘ 
ወሑድ ዐደድ ህዬ ምን ቆምየት 
ኩነመ ነቡረ። እብ ርዕዮ ለመጸው 
ላኪን ሳሆ ወምን እትጃህ ገልዐሎ 
ዐፈር ወምን እትጃህ መንሱረ 
ትግሬ ህለው ዲበ። መናበረት ናይ 
እሊ ሸዐብ እሊ 93 ምእታይት እብ 
ርዕዮ ወሐርስ ለተንከባቱ፡ ለተርፈ 
7 ምእታይት ህዬ ሑድ መጃል 
ትጃረት ዲቡ ለልትፈረርቱ።

ምስል መካሪት ምድር ሸዐብ ምስል መካሪት ምድር ሸዐብ 
ከደማት እጅትማዕየት ለረክብ እቡ ከደማት እጅትማዕየት ለረክብ እቡ 
አግቡይ ከአፎ ህለ?አግቡይ ከአፎ ህለ?

እብ አማን ለመካሪት ትርእዩ 
እት ህሌከ አግሉብ ወአድብርቱ 
እግል ትንበር እቱ ህዬ ውጡይ 
ኢኮን። ላኪን 260 ኪሎ መትር 
ለገብእ ዲበ ዐዶታት ለልአቴ 
አግቡይ ህለ እግልነ። እሊ ህዬ ዲብ 
ወክድ ከረም ምስለ ናይ አድብር 
ወሓይዝ ኢሸቄኒ ሰበት እሊ ሸዐብ 
ካፊ ከደማት ለረክብ እቡ ብጾሕ 

እተ ለሐልፈ ወክድ አስክ 
ምዴርየት ሞልቂ እንዴ ተሐረክነ፡ 
ሸዐብ ከደማት እጅትማዕየት ከአፎ 
ረክብ ህለ እግል ንድሌ፡ ምስል 
አሰይድ ዘርኣይ በርሄ ሙዲር 
ምዴርየት ሞልቂ ሀድጋም ዐልነ። 
ታምም ጽበጥ እትለ ናይ ዮም 
ጥብዐት እንቀድሙ እግልኩም፡ 
ቅራአት በኪተት።

ሙሰውር፦ አቤል በረኸት

ህለ እግል ቲበል ኢትቀድርኒ። 
ምናተ ለኢተርፍ ክም ተዕሊም፡ 
ዓፍየት ወብዕድ ላኪን እብ እንሰ 
ወአዱግ እንዴ ትሰዴከ ክድመት 
ክም ልትሀየብ ገብእ። ለዐዶታት 
እግል ኖሱ ናይ በዲር ዐዶታትቱ 
ዲበ ለትወቀለ ባካት ቱ ለህለ። 
ክም ከረ ትኩል፡ ዐድ ጸጸር ወዐዲ 
ምሕረት ሰኒ ውቁል ባካት እቱ 
ህለ። ለህሌት እግልነ ጽርግየ ህዬ 
ዲብ ሰነት ክልኤ ወሰለስ ዶል እንዴ 
እንሸቅያቱ ንትነፋዕ እበ ለህሌነ። 
እብ ዓመት ጆግራፍያይ መካሪት 
ናይ እለ ምዴርየት ከደማት እግል 
ተሀብ ልግበእ ወእግል ትራቅቡ 
ውጡይ ኢኮን።

ከደማት ተዕሊም ለልሀይበ ከደማት ተዕሊም ለልሀይበ 
አክል አይ መዳርስ ህለየ ወሚ አክል አይ መዳርስ ህለየ ወሚ 
ነቲጀት አብጽሐየ?ነቲጀት አብጽሐየ?

እብ ንዙም ተዕሊም ለልሀይበ 
27 መድረሰት ህለየ። 5 ረውዳት፡ 
13 መአንብታይት ደረጀት፡ 
7 መአንብታይት ወምግባይት 
ደረጀት፡ 1 መአንብያት ምግባይት 
ወካልኣይት ደረጀት ወ 1 ምግባይት 
ወካልኣይት ደረጀት ለልአደርሳ 
ተን። 11 ለገብአ ህዬ ዐረዮ ህለየ። 
እሊ ክሉ መዳርስ አዳም እግል 
ልድረሰ ህለ እግሉ ምነ ለልብል 
ኢገብአ ምንገብእ ታምም ብነ ለበን 
መዳርስ ኢኮን። እብ ፍንቱይ ምነ 
ንዙማት ህዬ 10 መድረሰት ዲብ 
ዳስ ለልአደርሳተን። ላመ ዲብ 
ብነ ለልአደርሰ ለብነ ካፊ ኢኮን፡ 
እግልሚ 4 ፈስል ብነ ህለ ምንገብእ 

ምኑ ወለዐል ዳስ ለዋድያተን ምስለ 
ለህለ ብዝሔ ደረሰ። ሰበት እሊ፡ እሊ 
እግል አርሀዮት ሙጅተማዕ ዶር 
ዐቢቱ ለአገዴ ለህለ። ክም መሰል 
ዲብ እለ ለሐልፈት ሰነት 17 ፈስል 

ለገብእ እብ ሙጅተማዕ ሽቁይ ህለ፡ 
ምስል ክሉ ለህለ ቀላ ናይ ዐዳገ። 
ምን ብነ ወኬንመ ነሻጣት ተዕሊም 
እግል ልደቀብ እብ ጃንብ ሸዐብ 
ለኢልትሐለል ጅህድቱ ገብእ 
ለህለ። መጦር እሊ ህዬ ነቲጀት 
ደረሰ ናይ እለ ምዴርየት ምስል 
ክሉ ምዴርያት ዶል ትርእየ ሰኒ 
ለትትሐመድተ ለህሌት። ክሉ 
ለትወለደ እብ ተዕሊም ለልሐስብ 
እቱ ደረጀት ባጽሓም ህሌነ። 
እሊ አሳስ ምን መደት ሰውረት፡ 
እብ ደረሰ ሙደርሲን መድረሰት 
ሰውረት ለአሰብደ ወሐቆ ሕርየት 
እብ ለዐቤት ደረጀት ለአተላሌ 
ለህለ፡ ክሉ ልትዐለም ለልብል 

ናይ ሕኩመት ኤረትርየ መብዳእ 
ለአምጽአዩ ቱ።

ከደማት ዓፍየት ለከስስ ከአፎ ከደማት ዓፍየት ለከስስ ከአፎ 
ህለ?ህለ?

መአሰሳት ዓፍየት ሐቴ መርከዝ 
ዓፍየት ዲብ እለ እዳረት ሽብህ 
መዲነት ሞልቂ ህሌት እግልነ። 
ዲብ አርባዕ ባካት ህዬ ዕያዳት 
ህለየ። ዲብ መጃል ከደማት 
ዓፍየት ሙጅተማዕ እንዴ ፋህመዩ 
ክም መሰል ዲብ ሰነት 2023 ዶል 
እንርኤ ሐድ 60 አልፍ ለገብእ 
ሸዐብ ክድመት ክም ረክበ፡ ዲብ 
ተቃሪር ፈረዕ ውዛረት ዓፍየት ናይ 
እለ ምዴርየት ስጁል ህለ። ዲብ 
ዳፍዖት ሕማም ጥጋዕ፡ ራቀቦት 
ዕምስነ ወውላደት ወለትፈናተ 
ሕማማት ለጅህድ ምስል ክሉ ለህለ 
ጆኦግራፍያይ መካሪት ምድር፡ 
እብ ብዙሕ ተዐብ ወእብ መሰባል 
ሰብ ምህነት ሐካይም ገብእ ሰበት 
ህለ፡ ለሸዐብ ብዙሕ ንቁስ ናይ 

ከደማት ዓፍየት ክም ኢሳድፉ 
ከድሞ ህለው። ምስል እሊ ናይ 
ሙጅተማዕ ዶር መ ክምመ ናይ 
ተዕሊም ለልትሐመድቱ ለህለ። ክም 
መሰል፡ ዲብ እሊ መርከዝ ዓፍየት 
መሻክል ናይ ከርሀበት ዐለ፡ እግሉ 
እግል አርሀዮት እብ 220 አልፍ 
ለገብእ ማል ናይ ሶላር ጣቀት 
ትሸቀ እግሉ። ወናይ ከርሀበት 
ወማይ ክም ረክብ ገብአ ወናይ 
መጸበሪ ዐመሲ አካንመ ትሸቄት 
እግሉ። ምስል እሊ ሙጅተማዕ 
ዲብ አስረቶት ክሽቦ አንሳት 
ወህዳይ ስነት ዕምር ለኢበጽሐየ 
ምስል ለጅነት መአሰሳት ሕኩመት 
ወመሓብር እበ ገብእ ተዕቢኣት፡ 

እግል አብደዮቱ ለኢልትሐለል 
ጅህድ ገብእ ህለ። ቃኑን ለኬደው 
ህዬ እንዴ ትሸከው አስክ ዲብ 
መሕከመት ለበጽሐው ህለው፡ 
ሰበት እሊ ብዙሕ መራቀበትቱ 
ገብእ እግሉ ህሌት።

ከደማት ማይ ሚ መስል ህለ?ከደማት ማይ ሚ መስል ህለ?
ዲብ እለ ምዴርየት ከደማት 

ነዲፍ ማይ ሲቶ ብዙሕ ኢህለ። 
ለሰበብ ሐቴ ለዐዶታት ምነ ማይ 
ለልትረከብ ዲቡ ለቀድር ዲብ 
አድብር ውቁል ሰበት ህለ። ለህለ 
እግልነ ህዬ 9 ናይ ሀንበኮት፡ 4 
ናይ ሶላር 2 ህዬ ናይ መቶር ዔለ 
ህለየ፡ ሸዐብ ምን እለን ሰቴ ለበዝሐ 
ክፋል ሸዐብ እለ ምዴርየት ላኪን 
ነዲፍ ማይ ሲቶ ኢረክብ። ለሐል 
ህዬ ዲብ ክል ባካት ናይ አሽራም 
አው ምን መሓዛት ለልትረከብ 
ዘረ ለሰቴቡ ሕርያንቱ ለህለ ምስሉ 
ለዐዶታት ምን አድብር ዲብ ነዲፍ 
ማይ ለረክብ እቱ ባካት ዲቡ 
እግል ልትከሬ ሐብሬ ወታዕቢኣት 
እንወዴ ህሌነ።

ከደማት መዋሰላት፡ እትሳላት ከደማት መዋሰላት፡ እትሳላት 
ወከርሀበት?ወከርሀበት?

ሕነ መሻክል ናይ መዋሰላት 
ህለ እግልነ። ጥርዓን ወሰኣላት 
ናይ ሸዐብ እንዴ ጀምዐናሁ ዲበ 
ከስሶም ጀሀት እብጸሕናሁ አስክ 
እለ ላኪን ሐል እግል ልምጻእ 
ቃድር ኢህላኒ፡፡ ለህለየ አተቡሳት 
ሐቴ ምን ማይ ድመ አስክ ባርንቶ 
ወሐቴ ምን ሻምብቆ አስክ አስመረ 
እንዴ ኬደያነ ለልሓልፋተን አካን 
ኢትረከበት ዲበን ምንገብ ክድመት 
እግል ንርከብ ምነን ቃድራም 
ይህሌናኒ። ሰበት እለ መዋሰላት 

አሰይድ ዘርኣይ በርሄአሰይድ ዘርኣይ በርሄ

ልቡሉ ኢህለ እግልናኒ። 
ከደማት እትሳላት በህለት 

ተለፎን ዲብ እለ ምዴርየት 
ለልትሐመድቱ፡፡ 61 ዐዶታት 
ህለየ እግልነ ምን እለን ተለፎን 
ለኢለትራክበ 6 ዐድ ሌጣተን 
ህተንመ ፍግር እንዴ ቤለየ እግል 
ልትራከበ ቀድረ። ሰበት እሊ 
ከደማት ሰኒ ህለ እግልነ ክምመ 
ናይ ከደማት ዓፍየት ወተዕሊም 
ታምም ከደማት እንረክብ ምኑ 
ህሌነ። ሸዐብ ህዬ ክሉ መንፈዐት 
ተለፎን እንዴ ለምደ እብ ብዝሔ 
ተለፎን እግል ለአፍግር ጠልብ 
ወበሊስ ረክብ ህለ።

ከደማት ከርሀበት ላኪን ዲብ 
እለ ዐድ ኢህላኒ፡ በዲር ሐቴ 
ጅነኔተር ናይ ሸዐብ ዐለት። 
ዲብ እለ ወክድ እሊ ህዬ ምስል 
ቀለ ጃዝ እግል ተአብርህ ሰበት 
ኢቀድረት ባጥረት ህሌት። ብዕድ 
ናይ ከርሀበት ከደማት ህዬ ዲብ እለ 
ምዴርየት ኢህላኒ። ክም በርናምጅ 
ናይ ሸዋርዕ መብረሀት እግል 
ልግበእ ለልትሐሰብ ህለ። እሊ ህዬ 
ብዝሓም ደረሰ ዲብ እለ ለህሌናሀ 
ሽብህ መዲነት ሞልቂ ሰበት ህለው፡ 
ህቱ ምን ልትረከብ ዲብ ሐንቴለ 
ዐዋሚድ እንዴ ገብአው እግል 
ልዛክሮ ወቀድረው ለልብል ወግም 
ሐል እግል ለአምጽእ ወቀድረ። 
እሊ ህዬ ንትጸበሩ ለህሌናቱ።

እት አክር ለተርፈ ምን ለሀሌ እት አክር ለተርፈ ምን ለሀሌ 
ሚ ትብለነ?ሚ ትብለነ?

እለ ምዴርየት ከይራት ናይ 
መዐር ለፈሬ እቡ ቃባት ህለ ዲበ። 
እግሉ እግል ልክሰቦ ህዬ ምን 
ብዕዳት ምዴርያት መጽኡነ። ምን 
ሰነት 2023 ለትሰጀለ ትርእዩ እት 
ህሌከ እንዴ ሳገመ ለመጽአ 1727 
ቀፎ ናይ ንህብ ዐለ። ምን እሊ ህዬ 
62.5 ኩንታል መዐር እንዴ ፈረ 
አስክ ዐዳገታት ቀበት ዐድ ጌሰ። 
ሰበት እሊ እለ ምዴርየት ለህለ 
እግለ ብዙሕ ዕንቦበታት እግል ለሀብ 
ለቀድር ዕጨይ እንዴ ርኤከ፡ ምን 
ብዕድ አርድ ለመጽእ ሌጠ እንዴ 
ኢገብእ፡ ውላድ እለ ምዴርየት 
ኖሶም እሊ ርዝቅ ምዴርየቶም 
ምኑ እግል ለአስተፊዶ ጅህድ 
ገብእ ህለ። ክም ነቲጀቱ ህዬ 46 
አዋልድ አንሳት ለልትረከበ ዲቦም 
110 ሐረስቶት እብ አትፋረዮት 
ንህብ እንዴ ደርሰው ወናይ ቀፎ 
ሰዳይት እንዴ ገብአት እግሎም 
ዲብ ሽቅል ፍሩራም ህለው።

መሐመድ እድሪስ

ካቲመ- እስትዕማር

መደውሻሽ ጀብሀት ደቀምሐሬ 
ወተሕሪር ኤረትርየ

ሐቆ መደውሻሽ ናደው ዲብ 
ሰነት 1988 ንዛም ደርግ፡ ፍክ 
ጀላብ እግል ልርከብ ወመዳሊቱ 
እግል ሐርብ እግል ለአትምም፡ 
እግል ረዪም ወቅት ልትጋረፉ 
ለዐለ ህድግ ሰላም እግል ልትከበት 
ትቀሰበ። እብ አሳስ እሊ ህዬ 
ቀደም ለሀ እብ ዜረኖት ጂሚ 
ካርተር (ርኢስ አሜሪከ ለዐለ) 
ልቃኣት ወዴ ዐለ። ሐቆ መትአሳስ 
ጀብሀት ግብለት፡ ክምሰልሁመ ዲብ 
ደንከል ወምግብ አቶብየ ገብእ 
ለዐለ ለትመቅረሐ ህጁማት ንዛም 
ደርግ ሰእየት ሰበት አብተከዩ፡ 
መትቀዳም ዴሽ ጀብሀት ሸዕብየት 
ወወያኔ እግል ለአብጥር ለዐለ 
እሉ ዎሮ ሕርያን ህድግ ሰላምቱ። 
እብሊ አሳስ እሊቱ ህዬ መዋጀሀት 
ሰበት ጠልበ፡ እብ ዜረኖት ናይለ 
እተ ወክድ ለሀይ ዲብ ውዛረት 
ካርጅይት መስኡል ቅደይ አፍሪቀ 
ለዐለ ሆርማን ኮሀን ፍንጌ ጀብሀት 
ሸዕብየት፡ ወያኔ ወጀብሀት ተሕሪር 
ኦሮሞ እበ ኦሮ እንክር፡ ንዛም 
ደርግ ህዬ እበ ካልእ እግል ዮም 
25 ወ 26 ማዮ 1991 እት ለንደን 
ህድግ ሰላም እግል ልግበእ ወጃብ 
ትጸበጠ።

አግቡይ ጸቢጥ ድፈዕ 
ዴሽ አባይ

ቀደም ሐርብ ለዐለት ቅወት አባይቀደም ሐርብ ለዐለት ቅወት አባይ
ሐርብ እንዴ ኢለአነብት ዲብ 

ጀብሀት ግብለት ደርግ፡ አርበዕ 
ብርጌዳት ናይ 10ይ ክፍለ-ጦር ምስል 
ዎሮ ኮማንዶ ሸለቀ፡ 2ይ መከናይድ 
ክፍለ-ጦር ምስል ፍንቱይ ኮማንዶ 
ብርጌድ፡ ክፍለ-ጦር 18፡ ምስል ዎሮ 
ኮማንዶ ሸለቀ፡ መከናይዝድ ክፍለ-ጦር 
ምስል ዎሮ ፍንቱይ ኮማንዶ ብርጌድ 
ወዎሮ ኮማንዶ ሸለቀ፡ መከናይዝድ 
ብርጌድ 29፡ መከናይዝድ ብርጌድ16፡ 
ክምሰልሁመ 3ይ ሞቶራይዝድ ክፍለ-

ሓይሳም ወሓይሳት ቄርአት ዲበ 
ሐልፈ አውካድ ታሪክ ንዳል ሸዐብ 
ኤረትርየ እግል ልትወሰቅ፡ እበ ገብአ 
ጸገም ተጃርብ ንዳል ድድ እስትዕማር 
ለለሓኬ አክትበት ብዙሕ ትከተበ። ዎሮ 
ምን እሊ አክትበት እሊ ህዬ ለናይ 
ደንጎበ ሐርብ ተሕሪር ለከስስ ካቲመ 
ለልብል ክታብ ቱ። ዲብ እሊ ክታብ 
እሊ ብዙሕ ለለትዐጅብ ወለለትሐብን 
ቅሰስ ክቱብ ህለ። ቀደመ ቅሰስ ላኪን 
ኸልፍየት ናይለ ናይ ካቲመ ሐርብ ሚ 
መስል ዐለ፡ መርሐለት እብ መርሐለቱ 
እግል ንርኤቱ ከእግል ዮም 10ይ ክፋል

ጦር ምስል ዎሮ ፍንቱይ ኮማንዶ 
ብርጌድ ወዎሮ ኮማንዶ ሽለቀ 
እትፍሩር ዐለ። ዲብ ዐመልየትለ 
ሐርብ አባይ፡ እግል ተራረ ክፍለ-
ጦር 19 ምን አስመረ፡ ክልኤ ብርጌድ 
ናይ ክፍለ-ጦር 21 ምን ዐሰብ፡ ክልኤ 
ብርጌድ ዔቅበት ድዋራት አስመረ 
(አዙጥ አስመረ ዙርየ ጥበቀ)፡ ዎሮ 
ብርጌድ ናይ ክፍለ-ጦር 29 ምን 
ጀብሀት ከረን፡ ዎሮ ብርጌድ ምን ባካት 
ምሕላብ፡ ክምሰለሁመ “የውሃንስ” 
ወ “ካሌብ” ለልትበሀል እብ ውላድ 
ትግራይ ለትከወነ ሚሊሻታት ክልኤ 
ብርጌድ፡ ሚሊሻ ሽንራይ ኤረትርየ 
ወብዕድ ሸለቃታት ዲብለ ጀብሀት 
ወሰከ። ትግራይ ምን ንዛም ደርግ 
ክምሰል ተሐረረት፡ ለናይ ትግራይ 
ሚሊሸ ምስል ካልኣይ አብዮታይ ዴሽ 
ደርግ እንዴ ተዐንደቀው ድድ ጀብሀት 
ሸዕብየት ክምሰል ተሓረበው ልትዘከር። 
እሎም ሙሰልሒን ሚሊሸ አሉለ፡ 
የውሃንስ፡ ካሌብ ለልብል አስማይ 
ዐለ እሎም። ለኤረትርዪን ሚሊሸ ህዬ 
ዘርኣይ ደረስ፡ አሰፈሰላምሰ፡ አብረሀ 
ዶቦጭ ልትበሀል ዐለ።

ዲብ እሊ ምህም ሸፍ እሊ አባይ 
ዕንዱቁ ለዐለ ስለሕ፡ ዝያድ 20 ናይ 
130 ሚሊሜተር መዳፌዕ፡ ሐድ 60 

ናይ 122 ሚሊሜተር መዳፌዕ ሰማን 
ቢኤምን 21: ዐስር ክልኤ ቢኤም 24፡ 
60 ደባበት፡ ሞርታራት፡ ዐባዪ ወምግባይ 
ረሻሻት፡ ድድ ደባብ ሚሳይላት፡ 
ጥያራት ሐርብ ወሄለኮፕተራት ለሸምል 
ዐለ። እት ረአስ እሊ ከጥ መዳፈዐት 
አባይ እግል ሰነት እብ ግዲደ ሻፍፍ 
እቱ ሰበት ዐለ፡ እብ ቅያስ ለአለቡ 
አልቃም እንዴ ትከለበ እብ ቀሎ-ቀሎ 
ለልትሐለፍ ይዐለ።

አግቡይ ጸቢጥ ድፈዕ 
ዴሽ ሸዕቢ

ዲብ እለ መርሐለት እለ፡ ዴሽ 
ሸዕቢ እብ መቅደረት አዳም ወስለሕ 
ምነ ቀደሙ ለዐለ መራሕል ሸበህ 
ለሔሰ ወለደቀበ ሰበት ዐለ፡ ተክዊኑ 

እት ደረጀት ኮራት ውቁል ዐለ። 
እብሊ አሳስ እሊ ዲብ ጀብሀት 
ደቀምሐሬ ሻፍፍ ለዐለ ክልኦት ኮር፡ 
እግል ክፈል-ዴሽ 52 ወ96፡ ለከወነ 
ኮር 381፡ እግል ክፈል-ዴሽ 70 ወ16 
ለከወነ ኮር 491 ዐለ። ምን ኮር 271 
ህዬ ክፈል-ዴሽ 85 ምን ጀብሀት 
ግንደዕ እንዴ ትሰሐበ ዲብ ቀዴማይለ 
ሐርብ ዲብ ጀብሀት ደቀምሐሬ ሑቡር 
ዐለ። እብ ዓመት ዲብ እለ ጀብሀት 
እለ ለዐለየ ውሕዳት ጀብሀት ሸዕብየት፡ 
አርበዕ ክፈል-ዴሽ እትገብእ፡ ክልኤ 
መከናይዝድ ብርጌድ በህለት ብርጌድ 
73 ወብርጌድ 34 ናይ መከናይዝድ 
ክፈል-ዴሽ 74፡ ዲብለ ጀብሀት እብ 
ግዲደ ሻፋት ዐለየ። እምበል እሊ፡ ምን 
ክፈል ዴሽ 16 ወ85 ሐትሐቴ ቦጦሎኒ 
ዲብ ጀብሀት ዐሰብ ገይሰ እት ህለየ፡ 
ምን ብርጌድ 49 ናይ ክፈል ዴሽ 96 
ክልኤ ቦጦሎኒ ምስል ክፈል-ዴሽ 52 
ሹርዑባት ዐለየ። እብ መቅደረት ስለሕ 
ዴሽ ሸዕቢ ርኤነ ምንገብእ ህዬ 12 ናይ 
130 መዳፌዕ፡ ክምሰልሁመ 40 ናይ 
122 መዳፌዕ ቢኤም 21 ክምሰልሁመ 
45 ለገብእ ደባባብ፡ እብ ብዝሔ 
ሞርታራት፡ ረሻሻት ወምዳድ ደባብ 
ወጥያራት ሰዋሪክ ወብዕድ አስለሐት 
ፍሩር ዐለ።

ስታት ህጁም
ስታት ናይለ ህጁም እብ መጆብለ 

እተ ጀብሀት ሻፍፍ ለዐለ ውሕዳት 
ክእነ መስል። ክፈል ዴሽ 52 ምን 
ሰሰብ አስክ ደዋዬሕ ሕረት እንዴ 
ሃጀመየ እብ ጀሀት ድማን አስክ 
ሰፈር አጣል ወመጻሉ እግል ልብጸሕ፡ 
ክፈል ዴሽ 85፡ ምን ድዋዬሕ 
ሕረት አስክ ዐዲሃርም ለህለ አካናት 
አባይ እግል ትጽበጥ፡ እግለ ምህም 
አድብር  ዐዲሃርም ወድዋራቱ እንዴ 
አንጌት ዲብ ጋድሞታት ሐመስ 
እግል ትሽበብ። ክፈል-ዴሽ 16 ምን 
ድዋራት ዐዲሀርም ምስል ክፈል ዴሽ 
85 እንዴ አስረ እግል አድብር እራር 
ወጉረዕ እንዴ ጸብጠ ዐዲ-ጎልጎል እግል 
ልጽበጥ። ክፈል-ዴሽ 70 ምን ጉረዕ 
እንክር ድገለብ ባካት ውጡሕ፡ ትኩል 
ወጸጓሮ እንዴ ጸብጠ ገጽ ቀደም እግል 
ለአተላሌ። እብ ጀሀት ድማን ህዬ ዲብ 
ጀብሀት ዐዲ-ሮሶ ለዐለየ ውሓዳት፡ እት 
ቀደመን ለጸንሐ ዴሽ አባይ እንዴ ነሐየ 
ባካት ደቀምሐሬ እንዴ በጽሐየ እቱ 
እግል ልሽፈፈ። ደቀምሐሬ ክምሰል 
ተሐረረት ህዬ እብ ጀሀት ምፍጋር 
ጸሓይ ምስሉ እንዴ ለጥአየ አስክ 
ረወሪት አውልዕ-ጾሩ እግል ልሄርረ 
ለልብል ዐለ።

አወላይ ገጽ ናይለ ህጁም ክልኤ 
መራሕል ዐለ እቱ። አወላይት 
መርሐለት፡ እግል ክፈል ዴሽ 16 ወ85 
ክምሰልሁመ 52 እብ ሕበር ለከስስ 
አግደ ወቀይ እት ገብእ፡ ዲብ ባካት 
ሰሰብ፡ አፈልበ፡ ሕረት ዐዲሀርም እራር 
ወጉረዕ እግለ ህለ ምህም አካናት እግል 
ልጽበጠ። ካልኣይት መርሐለት እግል 
ክፈል-ዴሽ 70 ሌጠ ለከስስ እት ገብእ፡ 
መሃሙ አወላይት መርሐለት ክምሰል 
ተመት፡ ምን ጉረዕ እንክር ድገለብ 
ለሀለ አካናት እብ ፍንቱይ ባካት 
ውጡሕ እንዴ ሃጀመ እግል ጸጋሮ 
እግል ልጽበጥ ለልብል ዐለ።

 ቴለል ሐርብ
እብሊ ለተሀደገ ዓም ስታት፡ ህጁም 

ጀብሀት ደቀምሐሬ፡ ሰንበት 19 ማዮ 
1991 ሳዐት 10 አዳሕየት አምበተ። 
ክፈል ዴሽ 52 እብ አሳስለ ተሀየበዩ 
በርናምጅ፡ እግል ሰሰብ አጥራፍ 
ሰፈር-አጣል ወአፈልበ ጸብጠ። ዲብ 
ከጥ ህጁም ናይለ ክፈል-ዴሽ ዲብለ 
ተሐደደት አካን፡ በህለት ዲብ ናይ 
ሐቴ ቦጦሎኒ አካን፡ አባይ እብ ደቅብ 
ሰበት አውተደ እብ ጀሀት ድማን 
ወድገለብ እንዴ ተሐለፈ ግረ ክምሰል 
ልትበተክ ገብአ።

ክፈል-ዴሽ 85 ለተሀየበዩ አካናት 
ድገለብ ምን ጽርግየ አፈልበ፡ አስክ 
ባካት ሕረት፡ ለዐለ ጭፌተ፡ አውቶቡስ፡ 
እንደ-ሐሰር፡ ለለትበሀል ባካት እት 
ገብእ፡ ዲብለ ሳልፋይት ምዕል ጸብጠዩ። 
ምናተ አወላይ ከጥ መዳፈዐት አባይ 
እግል ሰቢር ለገብአ ሐርብ ቀሊል 
ይዐለ። አባይ ሒለት ዲብ ወስክ እብ 
ደቅብ ልትሓረብ ሰበት ዐለ፡ ለሐርብ 
መሪር ዐለ። ዲብ እለ አምዕል እለ፡ 
አባይ እግለ ክምሰል እስዓፍ ናይለ 
ጀብሀት ካሪሆም ለዐለ ዲብ ባካት 
ደቀምሐሬ ለዐለ ተራረ ክፍለ-ጦር 18 
ዲብ ባካት አፈልበ ወሰከዩ። እሊ ክፈለ-
ጦር እሊ ምን ሳዐት 14፡30 እንዴ 
አምበተ ዲብ ደዋዬሕ አፈልበ ዲብ 
ድቁብ ናይ መዳፈዐት ህጁም ምዳድ 
ትጸመደ። አምሱይ ምን ሳዐት 18፡
00 አስክ ሳዐት 20፡00 ውሕዳት ዴሽ 
ሸዕቢ ለሀረሰያሁ ህጁምመ ምንገብእ 
እንዴ አውተደ እት ልትሓረብ ከሽ 
አበለዩ። ምን ሐዲስ ሳዐት 22፡40 ዲብ 
ባካት እራር ለገብአ ህጁምመ እብ ክለ 
ሒለቱ ከርዐዩ።

ዲብ እለ አወላይት አምዕል፡ 
ክፈል-ዴሽ 16፡ ሐምስ ቦጦሎኒ 
ሄጅመት፡ ሰለስ ቦጦሎኒ ሴድየት እንዴ 
ትየመመየ ህጁም ሀረሰ። ሐቆ ስዖታት 
ለነስአ ሐርብ ህዬ፡ እብ ጋድሞታት 

ጉረዕ እንዴ አተው ሳዐት 22፡40 
አምሱይ ጉረዕ ጸብጠው። ምን ጉረዕ 
እንክር ቅብለት ምፍጋር ጸሓይ ዲብለ 
ህሌት ዕንክለት እራር ላኪን ሐርብ 
ልሰዕ ልተላሌ ዐለ።

መዓል 20 ማዮ
ፈጅራተ ዲብለ ገብአ ሐርብ፡ 

እብ አሳስለ አሰልፍ ፋግር ለዐለ 
ስታት ህጁም፡ ውሕዳት ክፈል-ዴሽ 
70 አካናተን ጻብጣት ሰበት ጸንሐየ፡ 
ቀዳማይ ድፈዕ አባይ እንዴ አፍረሰየ 
ምውዳቅ ጸሓይ ምን ትኩል እግለ ህለ፡ 
አባይ ራድኢት እግል ለአምጽእ እቱ 
ለቀድር ምህም አካናት ባካት ኮርባርየ 
እንዴ ጸብጠየ ትመየየ።

ክፈል-ዴሽ 16 ምነ ምዩይ እቱ ለዐለ 
ጉረዕ እንዴ ትበገሰ፡ እንክር ድገለብ 
እንዴ ተሐረከ፡ ሳዐት 11፡00 እንዳ-
አሜሪከ ጸብጠ። ሄረሩ እንዴ አተላለ 
ሰር አምዕል አስክ ዐዲ-ጎልጎል ትጸገዐ። 
እብ አሳስለ ፈግረ ስታት ሳዐት 17፡00 
ጸጋሮ እግል ልብተክ፡ ምን ዐዲ-ጎልጎል 
አስክ አምሁር ለነስእ ጋድም እግል 
ልብተክ ቅብለት ምን ትኩል ዲብለ 
ህለ ትበብ ክምሰል በጽሐ፡ አባይ እግለ 
ክስትት አካን እንዴ አንተሀዘ፡ እብ 
ደባባት ወመዳፌዕ እንዴ ተ’ለ እግለ 
ከርስ ለአቴት ሐቴ ቦጦሎኒ ክፈል-ዴሽ 
16 እግል ልዝበጥ አምበተ። ፍገሪት 
እኪት ህዬ ሰበበ። ውሕዳት ክፈል-ዴሽ 
16 እብ ጀሀት ድማን ለዐለየ ብዕዳት 
ውሕዳት ልሰዕ ምስዳር እንዴ ኢነሰአ፡ 
እበይነን አስክ ዐዲ-ጎልጎል ኢተት 
ፍገሪቱ ኢፋሉታይ ዐለ። አባይ እብ 
ብዕድ ድዋራት ጨቅጥ ሰበት ኢዐለ 
እቱ እግለ አቴት ቅወት እንዴ ከርደነ 
ከሳር ዐባይ እግል ለአጅሬ ቀድረ። 
እንዴ ጸንሐ ህዬ እብ ድማን ወድገለብ 
ለዐለየ ውሕዳት ዴሽ ሸዕቢ ምስዳር 
ክምሰል ነስአያቱ ህዬ ክፈል-ዴሽ 16 
ዲብ ሀደፉ እግል ልብጸሕ ለቀድረ።

አባይ፡ ዲብ እለ አምዕል እለ 
ለጸብሐት ላሊ፡ ለእብ ውሕዳት ዴሽ 
ሸዕቢ ለትጸበጠ ምህም አካናት እግል 
ልብለስ ተራረ ክፈል-ጦር 18 ወ19 
ክምሰልሁመ መከናይዝድ ብርጌዳት 
ወብዕድ ውሕዳት እንዴ አትበገሰ፡ 
እብለፈትፈናተ አካናት እብ ፍንቱይ 
ህዬ እብ ጀሀት አፈልበ ወእራር ድቁብ 
ህጁም ምዳድ እት ለአተላሌ ትመየ። 
ምናተ ለአምጸዩ ተቅዪር ኢዐለ።

እሊ ሐርብ እሊ ዲብ ልተላሌ፡ 
ዴሽ ሸዕቢ፡ ዲብለ አምዕል ለሀ እብ 
መዳፌዕ 130 ሚሊሜተር እግል 
መከረዪ ጥያራት አስመረ ደገድግ 
ወድዩ ወዐለ።

መእረር ሸነብእ ሚ ቱ፧መእረር ሸነብእ ሚ ቱ፧
ብዙሕ ጅንስ መእረር ሸነብእ 

ምንመ ሀለ እብ ዓመት ዲብ 
ክልኤ እንከፍሉ፡ ዲብ ለዓል ክፋል  
ስርዐት ትንፋስ ወእት ተሓት 
ክፈል ናይለ ስርዐት እብ ፍንቱይ 
እት ሸነብእ ለልትረኤ እንብሉ። 
ለክፋል ለልዓል ምን ኣንፍ አስክ 
ገረግም ለሀለ ከፈፍል ገሮብ እት 
ገብእ ለመእረር እቱ ልትረኤ፡ 
ለተሓት ሀዬ ምን ግርግመት አስክ 
እት ሸነብእ ለሀለ ሐሽክል ሀወ 
ለበጼሕ ቱ። ፈርጉ ሀዬ፡  መእረር 
ክፈል ለዓል 

1. ብዙሕ ልትረኤ፡
2. ለበዜሕ አውካድ እብ 

ኖሱ ለሐዬ
3. እት ዓፍየትነ መደረት 

ክብድት ኢወዴ ወዲብ ሞት 
ኢለበጼሕ

4. ዲብ ክሉ ዓማር ልትረኤ፡ 
እሊቱ ለግንፈእ እንብሉ

ለዲብ ክፈል ተሓት ለልሐስል 
መእረር 

1. ክምለ ናይ ክፈል ለዓል 
ብዙሕ ኢልትረኤ

2. እት ሐኪም እግል ኒጊስ 
ወደወ እግል ንንሰእ ንትቀሰብ

3. እት ዓፍየት መደረት ወዴ 
ወእት ሞትመ እግል ለአብጼሕ 
ቀድር

4. እግል ምንተሐት ስስ 
ሰነት ለዕምሮም ነኣይሽ፡ እግል 
ዐብያት ምን 65 ሰነት ወለዐል 
ለዕምሮም፡ ምን አምራድ ናይ 
ዳፍዖት ሒለቶም እብ ሕማማት 
ዳይም ለታክመት . . . እሎም 
ረክብ።

ሰበብ መእረር ሸነብእ ሚቱ፧ ሰበብ መእረር ሸነብእ ሚቱ፧ 
ከአፎ ለዐዴ ወዕላቀቱ ምስል ከአፎ ለዐዴ ወዕላቀቱ ምስል 
ብርድ ከአፎተ፧ብርድ ከአፎተ፧

ለበዝሐ ወቅት እብ ቫይረስ 
ወባክቴርየ መጽእ። (ሐት-ሐቴ 
ዶል እብ ባልዒን/ፓራሳይት እግል 

መእረር ሸነብእ ሚ ለመስል ሕማምቱ፡ አስባቡ፡ ደዋሁ መእረር ሸነብእ ሚ ለመስል ሕማምቱ፡ አስባቡ፡ ደዋሁ 
ወመዳፈዐቱ ለከስስ ዶክቶር ዑመር ሰይድ ምን እስብዳልየት ግላስ፡ ወመዳፈዐቱ ለከስስ ዶክቶር ዑመር ሰይድ ምን እስብዳልየት ግላስ፡ 
እእት ክርን ገቢል ኤረትርየ በርናመጅ ገለብ ደሐን ሐብሬ ሃይብ እእት ክርን ገቢል ኤረትርየ በርናመጅ ገለብ ደሐን ሐብሬ ሃይብ 
ዐለ።  ለሐብሬሁ ምስል እሊ ሒን ሰበት ትገይስ፡ እብ ክእነ ተሌ ዐለ።  ለሐብሬሁ ምስል እሊ ሒን ሰበት ትገይስ፡ እብ ክእነ ተሌ 
ጫማመ ሀሌነ፡ ቅራአት በኪተት፦ጫማመ ሀሌነ፡ ቅራአት በኪተት፦

ልሕሰል ቀድር)
ሰበብ መእረር ቫይረስ ገአ 

ምንገብእ ሸበህ ቀሊልቱ ወእብ ኖሱ 
ለሐዬ። ባክቴርየ ገአ ምንገብእ ላኪን 
ላዝም ድድ አንፋስ ላቱ አድውየት 
እግል ልትነሰእ ለአተሐዜ። 

ለዐቤት ገበይ ዐደዮሁ ሀዬ 
ሰላም እብ እዴ ተ። ለሕሙም 
ሀለ እት እዴሁ እንዴ ሀጠሸ አው 
ኣንፎታቱ እንዴ ዳከከ እዴሁ 
ኢሐጽበ ምንገብእ፡ ለቫይረስ 
አውመ ለባክቴርየ እትለ እዴሁ 
አስክ ክልኤ ሰዐት ሰበት ጸኔሕ፡ 
አዳም ዶል ልትሳለሙ ገሌ ምነ 
ጀራሲም ምን እዴ ሕሙም እት 
እዴለ ሕያይ ነክሶ። ለነፈር አነ-
ወደሐንዬ ዲብ ልብል ኣንፉ 
አው አፉሁ ክም ተማተመ ሀዬ 
ለጀራሲም እትለ ስርዐት ትንፋስ 
እግል ልትሓበር ገበይ ረክብ።

ካልእ ገበይ ሀዬ፡ ለሕሙም 

ሐጠሸ አው ሰዐለ እትከ ምንገብእ 
ለጀራሲም እባሁ እት ስርዐት 
ትንፋስከ እግል ልእቴ በክት ረክብ። 

ገነፍእ ወመእረር ሸነብእ/
ኒሞንየ እግልሚ እት ወቅት 
በሩደት በዜሕ ለልብል ሰኣል እት 
አካኑ ቱ። ጀው ለቅሩር እግል 
ቫይረስ ወባክቴርየ ሰኒ ሰበት ናስቡ 
እት ሒን በራድ ልትባዘሕ ከአዳም 

ብዙሕ ለሓምም። እት ረአሱመ 
እት ወክድ ብርድ አዳም እተ 
ሐፋነት ለረክብ እተ አካን ምስል 
ለአመሕብር፡ ለጀራሲም ሀዬ እግል 
ልዕዴ/ልልዔ ፉርሰት ረክብ። 

ግንፈእ ቄትላይት ምንመ 
ኢትገብእ ሐቆ ደጋገመት ሒለት 
መዳፈዐት ገሮብ ሰበት ተአነቅስ 
ለጀራሲም እግል ልብዘሕ ወአስክ 
ሸነብእ እግል ልትከሬ ገበይ ረክብ። 
እቡቱ ብዙሕ ለልትገንፈእ አጀኒት 
እግል ኒሞንየ ቅሉዕ ለገብእ። ገሌ 
አጀኒት እት ክል ወሬሕ ግንፈእ 
ለትረክቦም ሀለው፡ ላኪን፡ አክለ 
እት ለዐቡ ጌሰው ሒለት ዳፍዖት 
ምን አምራድ ሰበት ጠውሮ እት 
ለሐይሶ ቶም ለገይሶ። ምናተ፡ 
ዎሮ ጅነ እት ሰነት 3-4 ዶል 
መእረር ሸነብእ/ኒሞንየ ረክቡ ሀለ 
ምንገብእ ብዕድ መሻክል ዓፍየት 
እግል ለሀሌ እሉ ሰበት ቀድር 
መርመራታት ብዕድ እግል ልግበእ 
እሉ ብእቱ። ምስሉ ለትወለደ ገሌ 
ናይ ልብ ሕማም እግል ለሀሌ 
እቱ ቀድር። ሰኒ ለኢጠበ፡ አውመ 
ሙነት ካፍየት ለኢረክበ  አጀኒት 

ኒሞንየ ብዙሕ ተአትቀባብሉ። 

አሻይር ግንፈእ ወኒሞንየ
ግንፈእ ለዓድየት፡ አሻይረ ግንፈእ ለዓድየት፡ አሻይረ 

ክእናቱክእናቱ፦
ኣንፎታት ልትሻመዕ፡ ማይ 

ለሀርር፡ ስዕለት፡ ህጣሽ፡ ዲብ 
አጀኒት ነአይሽ ሀዬ ሐዝ ድቁብ 
ወመጺጸት ረአስ ልትረኤ። 

አሻይር መእረር ሸነብእ ሀዬ፦አሻይር መእረር ሸነብእ ሀዬ፦
አሻይረ ክቡድ ቱ፡ እት ዐባዪ 

ሐዝ ድቁብ፡ ስዕለት ፈዳቢት፡ 
ረጋዛት ነሐር፡ ዴግ ትንፋስ ለሀሌ።

እት ነኣይሽ ሀዬ ለሐዝ ድቁብ 
ወለስዕለት ፈዳቢት ሀሌት፡ እት 
ረአሱ አክራን ለትወዴ ትንፋስ 
ሻፍገት፡ ጥርዓን፡ ስዕለት ድቅብት፡ 
ምን ነብረ ለዐሽቦ፡ ብልዐት ወሲተት 
ለአቡ፡ ለጠቡ ሀዬ ጥባይ ለአቡ። 
እሊ አሻይር እሊ ለእንርኤ እቱ 
ጅነ እግል ንደንግሩ አለብነ አጊድ 
ዲብ ሐኪም ንንስኡ። 

እግል መእረር ሸነብእ ዝያድ እግል መእረር ሸነብእ ዝያድ 
ለቅልዓም ምን ቶም ፧ ለቅልዓም ምን ቶም ፧ 

ምን ሐምስ ሰነት ወተሐት 
ለዓማሮም አጀኒት ንኣይሽ፡ ምን 65 
ሰነት ለዓማሮም ዐብያት፡ ሕማማት 
ዳይም ክም ከረ ኤች ኣይ ቪ፡ 
ሰረጣን፡ ስከሪ፡ . . . ለብእቶም፡ 

ምን ሕማም ናይ ዳፍዖት ሒለቶም 
ድዒፈት ለገአት እግል ትደጋግሞም 
ትቀድር። እሎም መስሎ ግንፈእ 
ዶል ትረክቦም አጊድ ክም 
ልሓይወ እግል ልትጻገሞ ቦም፡ 
ምን ግንፈእ ለራክበቶም ህዬ እግል 
ሊሪሞ፡ ኣንፎም ወአፉሆም እብ 
ከማማት(ማስክ) እግል ለአልቡሶ 
ብእቶም። 

ሕሙም ከአፎ ትመስል ሕሙም ከአፎ ትመስል 
መራዐየት ትገብእ እሉ፧ መራዐየት ትገብእ እሉ፧ 

ብዙሕ አስተዮት፡ ሰኒ መቀዝያት 
ለብእተ ነብረ አብልዖት፡ ጅነ-
ጥባይ ሐቆ ገብእ አበ እንዴ እንቤ 
ኢንእዘም ጥባዩ እግል ለአተላሌ ቡ፡ 
እግል ልጥቤ አርደዮት ለአትሐዜ፡  
ሐፋነት ወጠላለት ሀወ እግል 
ልርከብ ፍሽፋሾ አዳለዮት፡ እኩይ  
ጼናታት ክም ተናን ሰጃይር 
አሬሞት፡ ምን ሰነት ወለዐል ለዕምሩ 
ጅነ (ዐባዪመ) መዐር አስተዮት፡ 
ምን በራድ አልበሶቱ ወሕፉን-
ሕፉን አስተዮት ብዙሕ ኔፍዓይቱ። 

ብዙሕ ስተይ ሂበት ሚተ ብዙሕ ስተይ ሂበት ሚተ 
መንፈዐቱ፧መንፈዐቱ፧

ብዙሕ እግል ንስቴ ለለአትሐዜ 
እቡ፡ እት ነገር ደሐን አዳም እት 
ምዕል ምን ክልኤ አስክ ሰለስ ሊትር 
ማይ እግል ልስቴ ሐቆ ሀሌት እሉ፡ 
ለግንፉእ ሀለ እብ አረሽን ወገነስል 
ወተነፍስ ማይ ብዙሕ ምን ገሮቡ 
ሰበት ፈግር፡ ለነቅስ ምኑ ሀለ ፌሻይ 
እግል ልብለሱ ሀሌት እሉ።  እለ 
ሐቆ ኢወደ ገሮብ ማዩ ልውሕድ፡ 
ናይ መዳፈዐት ሒለቱ ትድዕፍ፡ 
ወለቀላል ለዐለት ግንፈእ እት 
መእረር ሸነብእ እግል ትጠወር 
ገበይ ትረክብ።  ለግንፈእ ለዓድየት 
እብሊ መስል ትንቱን እት ቀበት 
7-10 አምዕል  ኖሰ ተሐዬ። 

ምስል ግንፈእ ለልትማሰል ላኪን 
ለኢለሐዬ መትሻማዕ ወመትሃራር 
ኣንፎታት ለብእቶም መ ሀለው። 
ዶክቶር ዑመር ሐሳስየት ኣንፍ 
ክእነ ሰበት ትወዴ፡ ምነ ሐሳስየት 
ሰብብ ለሀለ አሽያእ አስክ ኢሪምነ 
እግል ትሕደገነ ክም ኢትቀድር፡ 
ምን ኣንፎታት እንዴ ሐልፈት እት 
ገረግም ወሸነብእ ትከሬት ምንገብእ 
ሀዬ እት አዝመት(ፋጽም) ክም 
ትጠወር አብረሀ። ሐሳየትታንፍ 

መእረር ሸነብእ (pneumonia)

አው ዕንታት ለብእቶም፡ ልብ እንዴ 
ከረው ሚ ለሀርሰ እቶም ክም ሀለ 
እግል ለኣምሮ ከምኑ እግል ሊሪሞ 
ቦም። ሐሳስየት እግል ዲመ ለልሓዬ 
ደወ ሰበት አለበ፡ እግል ዶሉ ለሀለ 
አሻይር ለለሀድእ አድውየት ሌጠ 
ክም ልትሀየብ አፍሀመ።  

አሻይር ኒሞንየ ለብእቱ ሕሙም 
ላኪን (ንኡሽ ልግበእ ወዐቢ)  ዲብ 
ሐኪም እግል ሊጊስ  ወእግል 
ልትዳዌ ብእቱ። ህታመ እተ ናይ 
ሰልፍ ደረጀተ ሐቆ ሀሌት እት 
እስብዳልየት እንዴ ኢከርር እግል 
ልትሳሬ ምነ ቀድር። ከእብ አሳስለ 
ደቅበ፡ ለወጅብ ትንቱን ወደወ 
ገብእ እለ ከተሐዬ። 

ከአፎ እንዳፌዕ ምነ/እንከረዐ፧ከአፎ እንዳፌዕ ምነ/እንከረዐ፧
ለእት መደት ኮሮነ ንታለየ 

ለጸንሐነ ገበይ መዳፈዐት እት 
ገነፍእ ወመእረር ሸነብእመ 
ለሔሰት ገበይተ። 

1.  ሕጽበት እዴ፡ ሕጽበት 
እዴ መስለ አለቡ፡ ምን ብዙሕ 
ሕማማት ተአነግፈነ። እበ ራትዐት 
ገበየ ሀዬ እግል ንውደየ ብነ።

2. መትነፈዕ ማስክ/ከማማት 
ወእብ ፍንቱይ ለሓያን ለገነፍእ 
ወመእረር ሸነብእ በዝሕ እቱ እብ 
ንዙም ምን ንትነፈዕ እቡ ለዐደዮ 
ለአውሕድ። ምን አዳም ሕማም 
እግል ኢልምጸአነ ወሕናመ እት 
አዳም ሕማም እግል ኢንዓዴ ሕጌ 
ገብእ እነ።

3. ገሮብነ እግል ልርዌ 
ወልጥለል ወምን ጀራሲም እግል 
ልካፌሕ ማይ ካፊ ንስቴ፡ ሙነትነ 
ዑፊት መቀዝያት ለብእተ (ሐምሌ 
ወፍሬታት ለበዜሕ እተ) ንትመወን

4. ኒሞንየ ለመስል አሻይር 
ሐቆ ረኤነ አጊድ ዲብ ሐኪም 
ኒጊስ

5. ሐኪም ለይአዘዘዩ ደወ 
ኢንንሰእ፡ ለተአዘዘ እነ ደወ ሀዬ 
እብ ገበዩ እንዴ ነስአነ ምነ ሕማም 
ንትዳዌ

6.  ለኢፈሀምናሁ ምን 
ሀለ እግል ሐኪምነ ንትሰአል። 
ለልትሰመዐነ ክሉ እንዴ አብረህነ 
ነአስእል። ክእነ ምን እንወዴ 
ሕማምነ አጊድ እግል ልትፈረግ 
ወምን ደጉስ እግል ንድሐን 
ነፈዐነ።

ኣድም አብሐሪሽገማልገማል
“ጃርዲን፡ ዔማት ደማን ወቅዘእ ለበ ክሳር ቱ” አሰይድ እድሪስ ዓምር

ምዴርየት ሽዕብ እብ እተይ 
እክል ወሐምሌ ሌጠ ኢኮን 
ለእምር። እትለ መደት አዜ፡ 
ሰብአ እት አጥራፍ መሓዛቱ 
ወደለ ማይ ረክብ ዲበ አካነት፡ 
ጀራዲን እግል ልትሀየቡ 
ወምነ በዲር ላምደ መንበረት-
ሐርስ-ዝላም ወወሓይዝ እንዴ 
ትባልሐው፡ ምን ዐወሊ እብ 
መቶራት ወሶላር እግል ለአስቱ 
ወመንበረቶም እግል ለአስኑ 
ጀራዲን ለጠልቦ ብዝሓም 
ሐረስቶት ህለው። 

አቡነ እድሪስ ዓምር 
እብራሂም ዎሮት ምነ ዲብ 
ሽዕብ እት ጀራዲን እስትስማር 
ዐቢ ወዴ ለሀለ ኬድማይ 
ሐረስታይ ቱ። እድሪስ ዓምር፡ 
እሰልፍ ተጅርበት ጃርዲን ዲብ 
ምዴርየት ገለብ እት ምድር 
ጨቢብ ወጃርዲን ንኡሽ ቱ 
ለአንበተየ። አዜ ላኪን፡ ለምድር 
ለሀይ ክም ሐወነ ዲቡ፡ እንዴ 
ተርከዩ፡ ለተጃርቡ ሌጠ እንዴ 
ነስአ እተ ፋዬሕ ጋድሞታት 
ሽዕብ -ቅብለት መንሸብ ጃርዲን 
ዋዲ ሀለ። ከተጅርበቱ ሚ ክም 
ትመስል አቡነ እድሪስ ኖሱ 
እት ለሓክየ፦ “ጃርዲን በዲር 
ምን አበውዬ ለጸንሔኒ፡ ላኪን 
ሐሬ ኖሼ እተ ቀበቱ ብዞሕ 
ለትዐለምኮ፡ ወመንፈዐቱ እግል 
አጅያል ለትፈሀመተኒ ከአቴክዉ 
መጃል ሐርስ ጥዉርቱ። 

እሊ ጃርዲኑ ምን ዔለ እብ 
መቶር ቱ ለሰቴ። እድሪስ ዓምር፡ 
እት ሽዕብ ለልሙድ ዘርእ እቡ 
እንዴ አንበተ እት በናነ ዕዱይ 
ሀለ። ቀደም እድሪስ ዓምር፡ 
እት ኩለ ምዴርየት ሽዕብ ዘርእ 
በናነ ለወጠነ አለቡ። “ገርሀት 
መዕመል ተ፡ ወሐረስታይ 
መጃርባይ!” ክምለ ልትበሀለ፡ 
እድሪስ ዓምርመ እሰልፍ እበ 
ለአምሩ አዝረአት አንበተ። 
ወእብ ሸበህ-ሸበህ ምን ምዕል 
እት ምዕል ሓለት ሀወእ 
ወትርበት ምድሩ እት ለሐፍድ 
ወሰኒ ክም ኣመረየ፡ ምን ዕጨይ 
ኩዳር ወሐምሌ እት በዳድል 

አሰይድ እድሪስ ዓምር አሰይድ እድሪስ ዓምር 

ለልሄርር ፈዳብ ሐረስታይ ቱ። 
ምድር ሽዕብ ለልትበዳደል 
ተየልል ዝላም ወሓለት ጀው 
ሌጠ ኢኮን ለመልክ። ምን 
ከበሰ ወሓዝ እንዴ ነስአየ እግለ 
ግረህ ክል ወክድ እብ አልበዐት 
ወጨበል ትርበቱ ለትባድል 
ጠቢዐትመ ቡ። ምስለ አጅናስ 
ውሒዝ ለገይስ አዝረአት ቱ 
ሐረስቶት ሽዕብ ለዘርእዉ 
ኣካል፡ ኩዳር ወፈዋክህ።  

በናነ እት ሽዕብ፡ ዲብ እለ 
ተጅርበት ሰልፍ እብ ተውነት 
ወየውየዌት ልትሰዋሴ ምንማ 
ሀለ፡ አቡነ እድሪስ ዓምር እንዴ 
ኢልትሐለል እብ ሐግያት 
ሐፋነት ኤተቢት እት ካሬዕ 
ምኑ፡ እትለ መደት ጎነ ዲብ 
ፍሬ እግል ልብጸሕ ቃርብ ሀለ። 
ከእድሪስ ሚ ዘርእ ክም ሀለ 
እት ሸሬሕ፡ “ተጃርብ እግል 
ንርከብ ምኑ ለትፈናተ አዝረአት 
እንዘርእ። ሐሬ ለነጅሐ እግልነ 
ዲቡ እግል ንረክዝ፡ ዘርእ 
ብዞሕ ምን ሐምሌ ወፈዋኪህ 

እንወዴ። ምን ዕጨይ ዐባዪ በናነ 
ወተመር እቡ ባድራም ህሌነ። 
ምን ሐመሊት ህዬ በርበሬ፡ 
ከመዶረ፡ ዱበ ወባምየት ኩሉ 
እዘርእ። ሐቴከ እበ ምውስመ 
ህዬ ገሌታየ ተሀይበነ። ምድር 
ሽዕብ እብ ብርጪቅመ ስሙይ 
ቱ። ወአናመ እዘርእ ምኑ 
ህሌኮ” ልብል። 

“ከረ ከመዶር ወባምየት 
ሐርስ በዲርነ ሰበት ቱ፡ እትሊ 
ምድር ሽዕብ እግል ልብቀል 
ሸክ ሰበት አለቡ፡ አዜመ ሰኒ 
ገይስ ሀለ። አነ ሸክ ተአወዴኒ 
ለዐለት እለ ናይ በናና ተ። አዜ 
ላኪን እብ ሰኔት በሽር መስል 
ሀለ፡ ሰሩ እንዴ ወልደ ቀመጅል 
እፍጉር ሀለ።” 

“ከልፍየትከ ዲብ ሐርስ 
ከአፎ ተ?” እተ ልብል ሰኣል 
አሰይድ እድሪስ፡ “አወል አነ 
ሐርስ እፈቴ። ወዲብ ጀራዲንመ 
እት ገለብ ተጅርበቼ ለቀዳሚት 
ሕድት ምንማ ተ፡ ዲብ አራንሺ፡ 
ዘይቱት፡ ቡን ወማንጉስ ገሌ 
ጀራረብኮ። ላኪን ለናይ ገለብ 
ምድርዬ ብዞሕ ኢነፍዐ እቼ 
ከለተጅርበቼ አፎ እንሰር 
ይእነግለ ምነ ትብል ፍክረት 
ምን ሰነት 2015 እትሊ ሽዕብ 
ምድር ፋዬሕ እንዴ ነስአኮ፡ እት 
ብቅል ጀራዲን እሸቄ ህሌኮ። 

እድሪስ ዓምር 500 ዕጨት 
በናና እት 2 ሄክታር ዛርእ ሀለ። 

ለዘርእ በናናመ ምነ እት በናነ 
ተጃርብ ቀዳም ምን መደት 
ጥልያን ለበ መዲነት አቁርደት 
አምጸአዩ። ሖል ሌጠ ለዕምሩ 
ዕጨይ በናነ እድሪስ ዓምር፡ አዜ 
ብጥረት እናስ እንዴ ተዐሮረ 
ሰኒ ሀለ። ማይ ሰበት ፈቴ 
ላሊ ወአምዕል እት ለአሰትዩ፡ 
ክምሰልሁመ ሐግያት እት ወዴ 

እሉ ምን ሐፋነት 
ወካቤት ኤተቢት 
ጨበል ዳፌዕ እሉ። 
“ እሊ ውልዋል 
ለሕፉን ናይለ 
ሰብነት እግል ንክረዕ፡ 
እብ ቃንጪ ወዖበል 
ሐግያት ሸቄነ እሉ፡ 
ወአልሐምዱልላህ 
ሐቆለ ሐፋነት 
ሐልፈቱ ምን 
ወሬሕ ኦጎስት 
ወእንሰር ደሐን ሀለ 
እብ ፍንቱይ ለበናነ፡ 
ቀጠፉ ራዊ ወዲብ 
ወሊድ ባጼሕ ሀለ” 
ልብል።

አስተዮትመ እብ 
ውሒዝ ወዔለ ክም ለአሰቴ 
አሰይድ እድሪስ ለሓኬ። ምነ 
ውሒዝመ ለግረህ ለረክቡ 
መዓድን ሰበት ሀለ፡ ሰኒ መጽአ 
ምስሉ። ዲብ ሽፍርመ ቅስም 
ውዛረት ሐርስ ምዴርየት ሽዕብ፡ 
ሽፍር ጠቢዐት ናይ ዓሰ ወሀረሞ 

በሐር ምኑ ለልትሸቄ እግል 
ልትነፍዖ ዶል መክረዎም፡ 
ወለልትነስነስ ሽፍር-ጠቢዐት 
ክም ሀበዎም፡ ምስለ በናነ ምን 
ገብእ ወብዕድ ብቀለ ጃርዲን ሰኒ 
እርዉዩ ወቀጠፉ ሰኒ ጸንሔነ። 
“ እግል ሐቴ ዕጨይ ክመ እለ 
ሐበርውነ ሐቴ ቅርቀዕ ኮከት 
እቡ ነሽፍር እነስንሰ ወክም እለ 
ትርእዩ ለህሌከ፡ ናሰበ ምስሉ” 
እት ልብል፡ ምድር ሽዕብ 
እምበል ፈርሀት አንበጠ ዲብ 
እክል ወሐምሌ፡ ባልዒን ብዕድ 
ክም ኢሀለ አሰአሌነ። 

በናነ ማይ ብዞሕ ለእትሐዝዩ 
ሰበት ገብአ፡ ማይለ ባካት ዶል 
ከሽፍ፡ ብትሮል እንዴ ተሀየበዮም 
ክም ምራዶም እግል ለአስቱ 
ቀድሮ ክም ይህለው፡ አሰይድ 
እድሪስ ዓምር ለሐብር። እሊ 
ህዬ፡ ሰብ ጀራዲን ደጉፍ 
ብትሮል ምን ገብእ እሎም፡ 
ዝያደት እግል ለዐምሮ ክም 
ቀድሮ ቱ ለወዴሕ። ለናይ ሱግ 
ጸሊም ብትሮል ምን ሒለቶም 
ወለዐል ክም ቱ ለአስእል። 

“ውሒዝ ለጃርዲን ኢልግሌ 
ምንከ ሚ ትባስር ህሌከ?” 

እተ ልብል ሰኣል አሰይድ 
እድሪስ፡ “ለዕጨይ ለዐባዪ 
ምነ ውሒዝ ለከይዱ ስያብ 
እርዩማም ከዛርኣሙ ህሌነ። 
እንክርለ መሓዝ ለተሌ ክፋል 
ናይለጃርዲን ሐምሌ እብዘርኡ፡ 
ትደቀበ ምን ገብእ፡ ገሌሁ 
ነስኡ፡ ላኪን ደሐን ቱ ለሐምሌ 
ለተርፈትመ ምኑ ትከፌ እንዴ 
እንቤ፡ እሊ በሰር እንወዴ 
ህሌነ። እሊ መሓዛት ህዬ፡ 
ጋብዮን ሐጺን ወእበን እቡ 
ኢትከረዐ ምን ገብእ፡ ለወሓይዝ 
ሰኒ ድቁብ ቱ። ሐጹር ክም 
ድፈዕ ምነ ውሒዝ እንሸቄ 
ዐልነ በዲር፡ ለሐጹር እበን እቡ 
ዋተድካሁ ምን ገብእ፡ እግለ 
ውሒዝ ለአበርዱ። አዜ ላኪን 
ለዕጨይነ እግል ኢልትባተክ 
ሰበት ፈርሀነ ወምኖዕ ሰበት 
ቱ፡ በሰር ብዕድ ናይ ዶዘራት 
ወጋብዮን ምን ጀሀት ሕኩመት 
ኢረከብነ ምን ገብእ፡ ውሒዝ 
ላቱ ደቅቡ፡ ካልቅ ምን ኢከርዑ 
ምኒነ፡ ኣምምነ መስል። እትሊ 
ባካቼ ምን ናዬ ወናይ ጸርዬ 
ሑድ ግረህ ጋሊ ኢሀለ” ዲብ 
ልብል፡ ትርበት ሽዕብ ክም ስከር 
ሔቃይት ሰበት ተ፡ ወውሒዝ 
ክል ዶል ሰበት ልትደቀብ፡ 
ለአፈርሆም ክም ሀላ ቱ አሰይድ 
እድሪስ ለልደግም።  

እት ሀረሞ ወመደረቱ 
ዶል ትሰአልናሁመ፡ አሰይድ 
እድሪስ ዓምር፡ “ሰዐር ቀበትለ 
እክል ምን ገብእ ወለዕጨይ 
ጃርዲን ምን መስለሐትና ቱ። 
እትለ ተናፊፍ ንዋይ ብነ፡ ክም 
ሐ፡ አብዕረት፡ አጣል፡ አባጌዕ፡ 
ወአዱግ ወእንሰ። እሊ ሰዐር 
ዐልፍ እግል እሊ ንዋይነ 
ሰበት ቱ፡ ፋእደቱ ዐባይ ተ፡ 
ክሱሰን እለ መደት ሐጋይ እሊ 
ከረርምለ ንዋይ እብለ ተሌገትለ 
ሰዐር ጥሉል ለሐልፈ። ደለ 
ብጥረት ወሰከ ሰዐር፡ ነዐጽዱ 
ወእግለ ንዋይነ ነሀይብዩ። እብ 
ከስካስ ለወርኬናሁ ሰዐርመ 
ይእንለክፉ፡ ወለሰዐር ለብዕድ 
ደርቡ ክምበቅል እንወድዩ። 

ሕዱግ ስሌማን
ሸባብሸባብ

ሰብር ወከሃለት እግል መባጼሕ

ሰኣል፡ ዐማር ወጠን ብናእ እግል ሰኣል፡ ዐማር ወጠን ብናእ እግል 
ትብኔ ወዐማራት እግል ትሽቄ ሌጠ ትብኔ ወዐማራት እግል ትሽቄ ሌጠ 
ኢኮን። ዲብ አደቀቦት አድረሶት ኢኮን። ዲብ አደቀቦት አድረሶት 
ወጠወሮት መቅደረት አዳም ሐቆ ወጠወሮት መቅደረት አዳም ሐቆ 
ትሸቄ ብዞሕ መታክል ለለሓልፎ። ትሸቄ ብዞሕ መታክል ለለሓልፎ። 
ከደረጀት ለበጽሖ ለለሓሉፉ ከደረጀት ለበጽሖ ለለሓሉፉ 
መታክል ሚ ለመስልቱ ወትቤ?መታክል ሚ ለመስልቱ ወትቤ?

በሊስ፡ አወል ለኢሐረ ሐሪር 
ኢለብስ ልብሎ፡ ለተዕሊም 
አውለውየት ክምስልቱ ወለ 
ኢትዐለመ አካን ክም ኢበጽሕ ወዲብ 
ዐማር ወጠን ወዲብ አዪ ተቀድም 
አካን አለቡኒ። ከድራሰት ዲብ 
ተጠውር ዶረ ሰኒ ዐቢቱ ወተረት 
ቡ። ወሕኩመት ኤረትርየ ምን 
እሊ እንዴ ትበገሰት ቱ ለተዕሊም 
እምበል ርያል ወተዕሪፈት እግል 
ክሉ ሸዐብ ኤረትርየ፡ ዲብ ኩሉ 
ለኢልትዐሬ ወኢልትበጸሕ አካናት 
ተዕሊም እግል ወጅዶት አብያት 
መዳርስ ለሸቄት ወኩሉ ሸዐብ ጅንስ 
ወዕምር እንዴ ኢትፈንቴ ዲብ ዐግሎ 
ተዕሊም ክም ልትዐገል ወዴት። 

እሊ ሀደፍ እሊ ህዬ ለምጅተመዕ 
ወእብ ፍንቱይ ለሸባብ  ምን ቅዌት 
እግል ለአባሬ ከእብ ዕልም እግል እለ 
ወጠን እግል ልብኔ ወለዐምር ቱ። 
ክመ ኩሉ ለአምረ ዮም መትባዳር 
ምስል ቴክኖሎጂቱ ለሀለ ለኢደርሰ 
አካን ክም አለቡቱ ለመፍሁም ለሀለ 
ወለ ሸዐብነ እብ ሐርስ ወርዕዮቱ 
ለነብር ዐለ፡ ዮም ላኪን ላመ ሐርስ 
ወርዕዮ እብ ጥውርት ገበይ ቱ 
ለልትሽቄ ሀለ፡ እሊ ብዕራይ ወገመል  
እንዴ ጸበጥከ እግል ትሕረስ ዲብ 
ተርፍ መጺእ ህለ።

ከአዜ ሻብ ሐቆ አድረስነ ዲበ 
ዐቤት ዐማር ወጠን ክም ህሌነ እግል 
ነኣምር ህሌት እግልነ፡ እግልሚ 
ሸባብ እንዴ አድረስነ ፈጅር አስቡሕ 
ዲብ እለ ወጠን ዲብ ኩሉ አሽቃል 
እንዴ ትወዘዐው፡ ሀለ ለልትሀል 
ሸቅል እግል ልሸቀውቱ ላመ እብ 
ቅልጭምነ እንሸቅዩ ሸባብቶም 
ለለአደመዖ እቱ። ዮም አበውነ 
ወመስኡሊነ ጋብኣም ለህለው እግል 
ሕርየት ናደለው፡ ቃሊ እስትሽሃድ 

ወክቡድ ምስክነ እንዴ ደፍዐው 
ለዐቤት እማነት ሃይባምነ ህለው። 
ከእለ እማነት እለ እብ ኮፎቱ 
ለነአሰብተ ወነሐጥጠ ምን እንብል፡ 
እብ ተዕሊም እለ ወጠን ምለዐል 
ኩሉ ክም ትገብእ እምበል ሕላሌ 
እግል ንሽቄ ህሌት እግልነ። 

እግል መሰል፡ ክል ሻብ እበ 
እሉ ደርሰ ምህናት ዶል ሽቄ 
ቀሊል ወቀይ ኢኮን። ወለ ዲብ 
ወጠን ለአመጽኡ ተቅይር ሰኒ 
ድቁብቱ፡ ወክመ እንቤሉ ተቀድም 
ዲብ ተዕሊም ሀለ ምንገቢእ ዲብ 
ተጠውርመ ዐቦት ክም ትትረኤ 
እግል ነኣምር ብነ። ዐማር ወድራሰት 
ምን ሕድ ለኢትፈንተው ክምሰል 
ማይ ወሐሊብ እንዴ ተሓበረው 
ለገይሶቶም። ወለ ሻብ እንዴ 
ኢትዐለመ ተቅይር ክም ኢለአመጽእ 
እግል ንፍሀም ህሌት እግልነ። እብ 
ብዕድመ ተቅይር ኢመጽእ በሀለት 
ኢኮን ላኪን መደረሰት ዝያድ 
ዐቅል፡ ፈሀም ወፈዛዐት ትወስከነ። 
እግል መሰል ዲብ ኩሉ አሽቃልነ 
እብ ስታት ሰበት እንገይስ ዲብ ኩሉ 
ወራታትነ ዕዉታም እንገብእ።

አዜ ውላድ አዳም ሌጠ 
እንዴ ኢገብኦ ኩሉ መክሉቅ 
እግል መዔሸቱ ሸቄ። ወድ አዳም 
ላኪን ምስል ፈሀሙ ወዐቅሉ ዶል 
ልትዐለም ዝያድ ሐያት ቱ እግል 
ልምራሕ ቀድር። ሰበት እሊ ለሸባብ 
እግል ልቀይሮ ወልትቀየሮ ገአው 
ምን ገቢእ፡ ተዕሊም ለአትሐዝዮም። 
ሓልየን ምስለ ህሌት ሓለት ተጠውር 
እምበል ድራሰት ለትገብእ ሐቴ 
ኢህሌትኒ። ክመ እለ እንረኤ ህሌነ 
ዐለም እብ ተዕሊም ዲብ ሐቴ ቂሾት 
ቅይርት ህሌት፡ ዲብ ምግሳይከ ኩሉ 
ተየልል እዲነ ሚክም ሀለ እግል 
ተኣምር ትቀድር። 

አዜ ዲብ እለ ዐለም እለ ሀለዮትነ 
እግል ነአትአምር ሐቆ ገአነ ምስል 
ቴክኖሎጂ እግል ኒጊስ ህሌት 
እግልነ ወምስል ቴክኖሎጂ እግል 
ነአሳድር ሐቆ ገአነ፡ ምን ዕልም 
እግል ኒሪም አለብነ። ዮም ዛቱ ላመ 
ቀለም ወወረቀት እንዴ ተርፈ፡ ኩሉ 
ኮምፑተራት ጋብእ ሀለ ወአሰሩመ 
ለመጽእ ተጠውር ሀለ ወእሊ ህዬ 
እንዴ ኢትዐለምነ ክም ምራድነ 
እግል ንትፈላፈስ እቱ ይእንቀድርኒ፡ 
ከዕልም ምህመቱ ሰኒ ዐባይተ።

ሰኣል፡  ሸዐብ ኤረትርየ እግል ሰኣል፡  ሸዐብ ኤረትርየ እግል 
ሰላሰ [30] ሰነት ሕርየት እግል ሰላሰ [30] ሰነት ሕርየት እግል 
አምጸኦት ናደለ፡ አዜመ እግል አምጸኦት ናደለ፡ አዜመ እግል 
ብናእ ወተዕሚር ወእግል ተዕሊም ብናእ ወተዕሚር ወእግል ተዕሊም 
ምህሮትነ ሳዳም ህሌነ። ለዐቤት ምህሮትነ ሳዳም ህሌነ። ለዐቤት 
ቅወት ሕኩመት ኤረትርየ ዲብ ቅወት ሕኩመት ኤረትርየ ዲብ 
ተዕሊምተ ለህሌት አዜ ንዳልነ ዲብ ተዕሊምተ ለህሌት አዜ ንዳልነ ዲብ 
ተዕሊም ኮፎ ሀለ? ተዕሊም ኮፎ ሀለ? 

በሊስ፡ ወላሂ ክመ እለ ትቤ 
30 ሰነት ሸዐብ እግል ሕርየት 
ናደለ። ተዕሊም ቀደም ሕርየትመ 
ዲብ ሰውረት ለዐቤት አካን ህዩብ 
ዐለ። መጦር ንዳል ተዕሊም እብ 
ዋጅብ ዐለ፡ ምን ምናድሊን ሐውነ 
ወአበውነ ለእንሰምዑቱ። ሐቆ 
ሕርየትመ ለንዳል ተዕሊም ዝያድ 

ወሰከ ዲብ ኢኮን ኢበጥራኒ። 
እብ ሽደት ተላለ ላኪን አክልአይ 
ነአስተፊድ ምኑ ህሌነ ለልብል ሰኣል 
መጽአ ምንገብእ፡ እሊ ሰኣል እሊ 
አዬ ነፈር እግል ርሑ ለልትሰአለቱ። 
ዮም ለህለው ሸባብ ምስለ በዲር ዐለ 
እቀይሙ ዲብ ህሌኮ፡ አማን ተሐይስ 
ለተዕሊም በዲር አዳም አካን እግል 
ልብጸሕ ልጅህድ ዐለ። ዮም ላኪን 
ለፍረስ ናየ ተዕሊም ሰበት በዝሐ 
ወለ መዳርስ ዲብ ክል አካን በዝሐ 
ላኪን ለሸባብነ ክመ ሕኩመት እግል 
ተዕሊም ትጅህድ ለህሌት አክልሕድ 
ልትነፎዖ እቡ ህለው እግል ኒበል 
ይእንቀድርኒ።

ለአዳም ደርስ ትርእዩ ላኪን 
ለንቲጀት ትውሕድ ህሌት። አዜ 
ለንዳል ናይ ተዕሊም ሀለ ላኪን 
ሕነ ነአስተፊድ ምኑ ህሌነ ማሚ 
እግል ነኣምር ህሌት እግልነ። አነ 
ላኪን ክመ ለአትሐዜ ንትነፈዕ ህሌነ 
ይእብልኒ። ለተዕሊም እግል ንምሸግ 
ምኑ ክም አለብነ፡ ክመ እንዴ 
አትሌኮ ለእቤለ መጦር ዐለም እግል 
ንስዔ ገአነ ምንገቢእ ወኤረትርየ 
መጦር ስናተ እግል ትግባእ ሐዜነ 
ምንገቢእ፡ ለአግደ ሐል ዲብ 
ተዕሊም መተራድ ሌጣ ቱ። ሕነ 
ሒለትነ ቅወት አዳምናተ ናይ በዲር 
ምስጢር ዐውቴ ውሕደትነ ወቅወት 
አዳምነ በዲር ሰዳይት ኢነአምር 
ወአዜመ ሰዳይት ኦሮት ኢንጸበር። 
ሰበት እሊ አዜመ  እብ ተዕሊም 
ቅወት አዳምነ እግል ነአደቅብ 
ህሌት እግልነ እብል።

ሰኣል፡ ገሌ ንቁሳት ወመትሀማል ሰኣል፡ ገሌ ንቁሳት ወመትሀማል 
ዲብ ተዕሊም ልትረኤ እግል ኒበልመ ዲብ ተዕሊም ልትረኤ እግል ኒበልመ 
እንቀድር፡ ክመ እለ ትብል ዐልከ እንቀድር፡ ክመ እለ ትብል ዐልከ 
አዜ ደዋ ናይ እሊ ሚቱ ወትቤ እብ አዜ ደዋ ናይ እሊ ሚቱ ወትቤ እብ 

ናይከ ተጃርብ?ናይከ ተጃርብ?
በሊስ፡ አነ ሚእብል መስለክ፡ 

አወል ወቀደም ኩሉ ሀደፍ እግል 
ለሀሌ ህሌት እሉ እብል። ካልእ 
ለተዕሊም ኦሮት ነፈር በኑ ኢኮኒ 
ለቀንጽ እቡ፡ ስሉስ ርክን ሀለ 
እብ ተዕሊም ለቀንጽ። ለዋዴን፡ 
ለመዐልሚን ወለ ደረሰ ሕድ እግል 
ልጽበጦ ህሌት እሎም። እሎም 
እበ ሰልአስ ርክን ሳደው ምንገቢእ 
እግል ንትዐወት እንቀድር። አዜ 
ክመ ቴልካሀ እሎም ለደርሶ 
ወአካን ለኢበጽሖ እግለ ተዕሊም 
አውለውየት ለኢሀዩቡ እንረኤ 
ላኪን ለሓለት ትርኤ። ገሌ አንፋር 

ፍላን ዲብ ሐያቱ ተቅይር ይአርኣኒ 
ልብሎ። ላኪን ለዕሉም ነፈር ወለ 
እብ ሸፋግ ተቅይር ምን ኢለአሬመ 
ላዝም አምዕል ተቅይሩ ወዐውቴሁ 
ህሌት። እለ ወደ ምን ወዴ ምነ 
እለ ዐለ እግል ልትቀየር ክም ቱ 
ሸክ አለቡ። ወተቅይር ማድየን 
[እብ ማል ኢልትቀየምኒ] እግል 
ልትረኤ አለቡኒ። ዲበ ሐንገልከ 
ለመጽእ መዐንውያት ተቅይራት 
እግል ንእመን ህሌት እግልነ። ኦሮት 
ነፈር ድራሰት ናይ ኩልየት እንዴ 
አትመማ መጽአ ወዲብ ቀበት 3 
ሰነት ዲብ ሐያቱ ኢቀየረ እግል 
ኒበል አለብነ። ፍሬ ናይ ተዕሊም 
እብ ሸፋግ ክም ኢመጽእ እግል 
አፍህም እፈቴ። 

ሰኣል፡ ተዕሊም ክመ ኩሉ ሰኣል፡ ተዕሊም ክመ ኩሉ 
ለአምረ ዕምር ወጅንስ ኢፈንቴኒ ለአምረ ዕምር ወጅንስ ኢፈንቴኒ 
እግል ኩሉቱ። ከአዋልድ አንሳት እግል ኩሉቱ። ከአዋልድ አንሳት 
እት ተዕሊም እብ ኮፎ ትቀይመን?እት ተዕሊም እብ ኮፎ ትቀይመን?

በሊስ፡ ለበክት ናይ ተዕሊም እግል 
ተብዐት ወአንስ ሐቴቱ ሕኩመት 
እብ ዕን መሳዋት ለትርእየ ጋሪት 

ተ። አዜ ዶር አዋልድ አንሳት 
ወመሻረከተን ዲብ ተዕሊም ምን 
አካን ዲብ አካን ወምን ምጅተመዕ 
ዲብ ምጅተመዕ እግል ልትፈናቴ 
ቀድር። አዜ አነ ዲብ እቀይሙ 
ዲብ አወላይት ወምግባይት ደረጀት 
ለአዋልድ አክልሕድ እት መጦር 
ውላድ ልትቀየመ። ላኪን ዲብ 
ካልኣይት ደረጀት ምን 9ይ ፈስል 
እንዴ ነቅሰ መጽአ፡ ዲብ 10ይመ 
ክምስልሀ። ወዲብ 11ፈስል ዶል 
በጸሐ ለዐደድ መረ ነቅስ ከትርእዩ። 
ከሳወ ለልትከረየ ለዐደደን ምን 
ቅያስ ወለዐል እንዴ ነቅሰ ትርእዩ፡ 
ናይ እሊ አስባብ ብዞሕ እግል 
ልግባእ ቀድር።

ፈሀም ናይ ምጅተመዕ እብ 
ሰበት ሳወ ሀለ፡ ሳወ ላኪን እብ ካልእ 
ለተርጁመ ለኢአሙራ ሌጣ ቶም። 
አዜ አነ ሳወ ለኢትከረ ሻብ ክመ 
ናቅስ መስል ዲብዬ። ከአዪ ሻብ 
ወለ ሳወ ክሩይ ምን ኢገብእ ክመ 
ምን ሳወ ለትከረጀ መስል ዲብዬ። 
እሊ ለእብል እቡ ህሌኮ ምን ሳወ 
ለልትረከብ መሳሌሕ ብዞሕቱ። ወለ 
እንዴ ሸርሐናሁመ ኢተምምኒ። ከለ 
ምጅተምዕነ ልሳዕ ለፈሀሙ ወለ 
ፍዛዐቱ ዲብ ተዕሊም ወእብ ፍንቱይ 
ዲብ አንሳይት እኩራም ህሌነ። ወለ 
ምን እንቀይመ ለትትበጽሕ ባጽሓም 
ክም ኢህሌነ ልትረኤኒ እግልሚ እብ 
ህዳይ ወለ መስሉ ሰበት ለአቃርጨ 
ቱ ወእብ ፍንቱይ ዲብ 11 ፈስል።

አዋልድ አንሳት ክም ውላድ 
ኩልያት እንዴ አተየ ወምኑ 
እንዴ ደሕረየ፡ ዲብ ክድመት ናይ 
ምጅተመዕ አክልሕድ መጦር ውላድ 
ህለየ እግል እበል ይእቀድርኒ። 
ለሰበብ ክመ እለ እቤለከ ዶል 
ለካልኣይት ደረጀት በጸሐ፡ ክምሰለ 
ክብድት መስአለት ለኦሮት ነፈር እለ 
ይእቀድረ ልብል፡ ለወለት ኩሉ ክም 
ኢትቀድር ናስኣማ ቶም ወለትፈናተ 
መታክል ገኦ እለ። እግል መሰል 
ሳወ ዶል ትትከሬ ክመ ምን ግልብ 
ለትወድቅመ ለትመሰል እቶም 
ይትሐገሎኒ።

አዜ አዋልድ አንሳት እግል 
ልትዐለመ ወለ ትወቀለት ነቲጀት 
እግል ልብጸሐ፡ አወል ወቀደም ኩሉ 
ፈዛዐት ናይ ዋልዴን ወሐር ናይ 
ኩሉ ምጅተመዕ አፍካር ሰኒ እግል 
ለሀሌ ህሌት እሉ እብል። እግልሚ 
ዶር ናይ ዋልዳይ እት ውላዱ 
ምን ቅያስ ወለዐል ለዐቤት ተረት 
ሰበት ህሌት እሉ። እግል ንትረሰዐ 
ለኢወጅበነ ምህመት ለገአት ለዐቤት 
ንቅጠት ተ። ዋልዳይ እብሚ ገበይ ቱ 
ለውላዱ እንዴ ነጅሐ ከምስተቅበሉ 
ለለአክድ፡ እብሚ ገበይ ቱ አሰልፍ 
ለዋልዴንቶም እግል ለኣሙሩ 
ወልፍሆሙ ለወጅብ። እግል መሰል 
ዲብ ድራሰት አንሳት መታክል 
ለጋብእ ሚቱ እንዴ እንቤ ሕፍዝ 
እግል ነአትጋይስ ሀለ እግልነ። ሐቆሀ 
ለሰበብ ዶል ተአምርቱ ሐል እግል 
ቲዴ ትትበገስ። ፈርሀት መትከራይ 
ሳወ ህሌት ምንገቢእ፡ ከዲብ ህዳይ 
ልትቀሰበ ሐቆ ህሌየ እብ ሸፋግ ክም 
ትትባለሕ እግል ኒዴ ህሌት እግልነ።

 
      ተአተላሌ. . . ተአተላሌ. . . 

ሰብር ወከሃለት እግል 
መባጼሕ እት ሐንቴለ ልብል 
አርእስ ምስል፡ መሰል ሰኔት ላቱ 
መስኡል ከደማት ዓፍየት እት 
ምዴርየት አፍዐበት፡  ዲግሪ ኔርስ፡ 
ሻብ አልአሚን እብራሂም ሳሌሕ 
ለወዴናሀ ሙቃበለት እዱልያም 
ህሌነ። እሊ ሻብ እሊ እብ ናዩ 
ከልፍያት ሚ ክም መሰል ዲብ 
ሚ አሽቃል ክም ሀለ ወሹባን ሚ 
ለመስል መታክል እንዴ ሓለፈው 
ክም ደርሶ ወልትዐለሞ፡ ወሐቆ 
እሊ ለዐቤት መስኡልየት ወጠን 
ወምጅተመዕ ክም ረፍዖ ለትክስስ 
ሙቃበለት ዋድያም ምስሉ ህሌነ 
ቅራአት በኪተት!!

ለምስል መስኡል ክደማት 
ዓፍየት፡ ዲግሪ ኔርስ፡ አልአሚን 
እብራሂም ሳሌሕ ለወዴናሀ ‘ሰብር 
ወከሃለት እግል መባጼሕ’ ለአርእሰ 
መቃበለት ዮም 2ይ ክፋለ 
ለአተላሌ።

ነጃት ዑስማን ነጃት ዑስማን 



ተበሰም

አስባብ ሀ’መት እብ ከአፎ አስባብ ሀ’መት እብ ከአፎ 
ተሐፍዙ ወተሀውኑተሐፍዙ ወተሀውኑ

 ለአማን ርከብ፣ ክመ ዕሚድ 
ሆክስ ለወድየ ውዴ። ለአማን እብ 
ገበይ እምርት እንዴ ኢረከብከ 
መሻክልከ እግል ትሕለል አበደን 
ኢትጀርብ።

እትለ ኢዲነ ለሀለየ ኩለን 
ሐቃይቅ እግል ንጅመዕ ወንፈስር 
ገብአነ ምን ገብእመ፣ ለጋር ሰኒ 
ስዱድ ገብእ። ከምን ተጅሪበቼ ክመ 
ረከብክዎ፣ ለቀ’ለት ወለ ሔሰት ገበይ፣ 
ለሐቃይቅ እግል ንድረሱ እንዴ 
ኢነአብት፣ እት ሰልፍ ኩሉ ምን 
እንከትቡ ለሐይስ። ክትበት ናይለ 
እት ድዋርለ ሙሽክለትነ ለልትረከበ 
ሐቃይቅ እብ በይኑ፣ ለዐቤት ምስዳር 
አስክለ ገበይ ለእት ለሔሰ ቀራር 
ትነስአነ ልትሐሰብ። ከእብሊ ለኸስስ 
“ተሻርልስ ኬብትሪንግ” ከምሰል እሊ 
ልብል፡- “ሙሽክለት ለክትብት ሰር 
ሐ’ለ ለትረከበ ሙሽክለት ተ።” 

እሊ ኩሉ እብ ከአፎ ክም 
ልትቀደር እግል ሰኒ አብርሁ እግልከ 
ፉርሰት ሀበኒ። እግል መሰል፡ ‘ጃለን 
ሌንሽፌልድ’ ንንሰእ፣ ቀደም ሑዳት 
ሰኖታት ኣመርክዎ። ዎሮት ምነ እት 
ረዪም ምፍጋር ጸሓይ ለልትረከቦ 
ሰኒ ዕዉታም ላቶም አምሪክዪን 
ሰብ ረአስ ማል ቱ። ሌንሽፌልድ 
እት ሰነት 1942 ዲብ ቻይነ ዐለ፣ 
እተ ወቅት እሊቱ ጃፓን እግል 
ሸንጋሃይ ለወ’ረት። ከለ ቅሰቱ እት 
ቤቼ ዓዝሙ እት አነ ኖሱ ደግመየ 
እግልዬ። ለቅሰቱ ክእናተ፡-

ውላድ ጃፓን እግል ‘ሃርቡር’ 
እንዴ ወረው አስክ ሸንጋሃይ እተ 
ልሽሕጎ እቱ ለዐለው ወቅት፣ አነ እት 
ሸጋሃይ ክም ሙዲር ‘ሸርከት ኣስየ 
እግል ተእሚናት አርወሐት’ እንዴ 
ገብአኮ እሸቄ ዐልኮ። ዛብጥ እብ 
ሩትበት አድሚራል ነድአው እቼ፣ 
ወለ ዛብጥ ተስፍየት ሕሳባት ናይለ 
ሸሪከት እግል እውዴ አመሬኒ። እተ 
መስአለት ወላ ሐቴ ከያር ይዐለ 
እግልዬ። አው ምስለ ዌረት እግል 
እትዓወን ብዲብዬ፣ አውመ … እለ 
አውመ ለሓሪት አውመ ሐቴ መዕነት 
እብ … ሞት 

“ለእለ ትበሀልኮ እግል እውዴ 
አስተብዴኮ። ቃእመት እበ 
ሙምተለካትለ ሸሪከት እንዴ አዳሌኮ 
እግለ አድሚራል ሰለምክወ። ምናተ 
ምነ ቃእመት ቅያስ  750,000 
ዶላር ክም ነቅስ ወዴኮ። እሊ 
ቅያስ  ለአንቀስኮ እቡ ሰበብ፣ እሊ 
ማል እሊ እግለ ፈርዕ ለሙስተቅል 
ናይለ ሸሪከት ለእት “ሆንግ ኮንግ” 
ልትረከብ ሰበት ከስስ ቱ። ምናተ 
እለ ውዲቼ ተአመረት ምን ገብእ፣ 
ለውላድ ጃፓን እት ማይ ሕፉን 
እንዴ አምረቀዉኒ እግል ኢልቅተሉኒ 
ሰኒ ፈርሀኮ። ሐቆ መደት ቅርብት 
ኣመረው እብዬ!

ዶል ለእለ ኣመረው እብዬተ፡ 
አነ እት መክተብዬ ይዐልኮ። ርኢስለ 
ሕሳባት ላኪን ዲቡ ዐለ። ለአድሚራል 
ለያባኒ ምን ቅያስ ወለዐል ክም ሐርቀ 
ወእግልዬ ሰራቅ ካይን እት ልብል 

ለሙመርደት እግል ኦሮት ምነ ሐማይም፡ እብ ኦሮት ዐቢ ሐኪም 
ለገብአ እሉ ፈሐስ ክም አክለሰ፡ “ለሐኪም እብለ እሉ ወደ እግልከ ፈሐስ 
ሰኒ፡ ሕምሰ ነቅፈ እግል ልንሰእ ምንካ ቱ” ቴለቱ።

ለሕሙም እለ ክም ሰምዐ፡ “መንባይትዬ እሊ እሉ ትብሊ ህሌኪ በታተን 
እዝን ኢትትከበቱ። ህቱ እብ አማን ፈሐስ ሰኒ ዋዲ እግልዬ ምን ለዐሌ 
ለጂብዬ እምበል ሰላሰ ነቅፋ ካልእ ሐበት ክም አለቡ ወኣመረ ዐለ” ቤልየ።

ልባብ

ለሰለስ መንፌት
ሐቴ ምዕል ኦሮት እናስ 

ለቢብ እት ገበዩ ምስል ኦሮት 
ምን አቅራቡ ትራከበ። ለእናስ 
ዶል ረአዩ እብ ቀልብ ፋርሕ 
ወገጽ ባርህ እት ልስዔ እንዴ 
መጸዩ እግለ እናስ ለለቢብ ክም 
እለ ቤለዩ፡ “ኦሮት ምንለ ደረሳከ 
ለቤለየ ከበረ ሀለ እግልከ ገብእ?”

ለእናስ ለለቢብ ህዬ፣ ሐቴ 
ዶል ጽነሕ፣ እንዴ ኢተአስእለኒ 
እት ሰልፍ እምትሓን ኑኡሽ 
እግል ሀበካቱ። ለእምትሓን 
እምትሓንለ “ሰለስ መንፌት” 
ልትበሀል። ለእናስ፣ እምትሓንለ 
ሰለስ መንፌት ትቤ? ለለቢብ 
እንዴ አተላለ፣- አክል አሕድ 
ህታተ፣ እብ ክሱስለ ደረሳዬ እንዴ 
ኢተአከብረኒ ለከበር አክል አዪ 
አማን ቱ ገብእ እግል ነኣምር፡ 
እግል ቲበሉ ተሐዜ ለህሌከ 
ለእ’ነፌ ዲበ መደት ንንሰእ። 
ለሰልፋይት “መንፌት አማን ተ” 
እሊ እግል ተአስእለኒቱ ተሐዜ 
ልህሌከ ከበር እንተ አማን ክም 
ቱ አክል አሕድ እኩድ ምኑ 
ህሌከ ሚ ኢፋልከ? ለእናስ፣ ኢፋልዬ አነ ሰመዕኮሁ እት ኢኮን አኪደት 
ላተ አለብዬ። ለእናስ ለለቢብ፣ ከሰኒ እንተ ለእሉ እግል ትድገም እዬ 
ተሐዜ ህሌከ ከበር ሐሰት ቱ መአማን አኪደት ሐቆ አለብከ፣ ለካልኣይት 
መንፌት ንጀርብ። ህተ ህዬ “መንፌት ሰኔት ተ” እሊ እብ ክሱስለ 
ደረሳዬ እግል ተአስእለኒቱ ተሐዜ ለህሌከ ከበር፣ ከበር ሰኔት ቱ? ለእናስ 
ርቡሽ እት እንቱ፣ ኢፋሉ፣ እብ ዐክስ ቱ። ከእንተ እብ ክሱስለ ደረሳዬ 
አማን ቱ መኢፋሉ አኪደቱ ለአለብከ ከበር እግል ተአስእለኒ ናዊ 
ዐልከ? ለእናስ ሰኒ ከጅለ ወእብ እሕራጅ ሸዐረ። ለእናስ ለለቢብ እንዴ 
አተላለ፣- አስክ እለ እትለ እምትሓን እግል ትንጀሕ ለሀለ እግልከ በክት 
ሰኒ ረሒብ ቱ። አዜመ ለሳልሳይት መንፌት ህሌት እግልነ፣ ህተ ህዬ 
“መንፌት መንፈዐት ተ”። ከእሊ እብ ክሱስ ደረሳዬ እግል ተአስእለኒቱ 
ተሐዜ ልህሌከ ከበር እግል ልንፈዐኒ ቱ? ለእናስ፣ መንፈዐት ላቱ 
ብዲቡ ኢመስለኒ። እት ደንጎበ ለለቢብ እናስ፣ “ከእንተ አማን ለኢኮን 
ወሰኒ ለኢገበአ ወመንፈዐት ለአለቡ ከበር እግልሚ እግል ተአሳለኒቱ 
ትሽነሀከ? ወምን በዲርከ እግልሚ ተበገስ እሉ?” ቤለዩ። ለእናስ ከጅለ 
ወትም ቤለ። ከሕነ እብ ክሱስ ገሌ ጋር እግል ንትሃጌ እትለ ነሐስብ 
እቱ ወቅት እለን “ሰለስ መንፌት” እለን እንፈቅደን ገብእ?        

ክም ወስፌኒ አሰአሌኒ።
አማንተ! እግለ ዴሽ ያባን 

መነዕክዎ፣ ወእሊ ውዳዬ እምበል 
ዎሮት ዕቃብ ካልእ ወለ ሐቴ ጀዘ 
ይዐለ እሉ። ህቱ ህዬ እተ ‘ቤት አል 
ጀስር’ ለልትበሀል ስጅን መትሐባስ 
ቱ።

ቤት ኣል ጅስር? ለስጅን ውላድ 
ጃፓን እግል ዐዛብ እዱሉያሙ 
ለሀለው ቱ? ምን ዐዛብ እሊ ስጅን 
እግል ልትካረጆ አርወሐቶም 

ለቀትለው ብዝሓም አምር። 
ወብዝሓም ሐቆ ብዙሕ ዐዛብ 
አልዌል ወመርመራታት እት ዓስር 
አምዕሎም ለሞተውመ አምር። ከአዜ 
ተረቼ መጽአት።

ርኢስለ ሕሳባት አምዕል ሰንበት 
ዐባይ ሐቆ አድህርቱ አስአሌኒ። እለ 
ጠሪቀት ካሰት እት ሐል መሻክልዬ 
ለእትነፈዕ እበ ምን ኢተዐሌ እዬ፣ 
እግል ኢሙት ለድንጋጽ ኖሰ ሌጠ 

ለአግደ አሳስያት አግቡይ ሀወኖት ሀ’መት
ወከፌተኒ። ገሌ ሰኖታት እወዴ፣ 
ሙሽክለት ዋጅሀተኒ ወሀመምኮ ምን 
ገብእ፣ እተ መከነተ ታይፒን እንዴ 
ጊስኮ። ክልኦት ሱኣል እከትብ ዐልኮ፣ 
ህቶም ህዬ እሎም ቶም፡-

1. እለ ለእት ሀ’መት ካርየቼ 
ህሌት ሚተ ገብእ?

2. ምን እለ ሀ’መት እግል 
እትነጄ እግል እውደዩ ለእቀድር ሚ 
ሀለ ገብእ?

ከቀደም እለ ለበሊሼ እብ በራአት 

ሀይቡ ዐልኮ፡ በህለት እብ አፉዬ 
እብሉ ዐልኮ። ምናተ ሐር ከቲብ 
ለበሊስ እትጃህለ ፍክርዬ ለለአበርህ 
እንዴ ገብአ ሰበት ረከብክዎ፡ እግል 
እክተቡ አስተብዴኮ። ምሴት ሰንበት 
ዐባይ እሊ ከበር እሊ ዶል ሰመዕኮ፡ 
ቅርፈቼ እት ‘ጀምዕየት ሸባብ 
መሲሕዪን’ እት ሽንጋሃይ እተ እንዴ 
ጊስኮ፣ ከእበ መከነትለ ታይፒን ክም 
እለ ከተብኮ፡-

ዩስፍ እድሪስዩስፍ እድሪስሕበርበሮሕበርበሮ

መሻክል እዲነ ሰኒ ብዙሕ ቱ፡ ከብካይ ኢለሐልሉ ወሕላይ። ሰኒ ቃሊ 
እትከ ላቱ ነፈር ዶል ነክስ ምንከ፡ ፍቀዱ ወጀላቡ ንበር። ወፈታይ ነክሰ 
ምንከ ምን ገብእ ትረስዑ ወህቱ ክምቱ ካስር ለህለ አትአምሩ። አያይከ 
አውክ ቅሩብከ ዶል ለሐክረከ ህዬ ለጽሌዕከ ሰፈፉ ወሐቴመ ምን ዎሮት 
ኢትታኬ። 

ሐቴ ዶል ፈሸል ሳደፌከ ምን ገብእ እበ ፈሸልከ ኢትሽቀል ኣግልሚ 
አምዕል ሐቴ ኣግል ትንጀሕ ክምሰልቱ ሰበት ተአምር። ሐቴ ምዕል 
እለ እዲነ እንዴ አብኬተከ ከአናቤዕከ ክም ዝላም ትቃጠረ ምን ገብእመ  
እሊመ እሻረት ድዕፍ ኢልምሰል እተከ። እለ አናቤዕከ እንተ ኣደሚ ክም 
እንተ ወልብ ረሒም ክም በከ ለአሽር። ከአናቤዕከ ክሉ ረእሱ እግል 
ለአክጅለከ አለቡ፡ ምናተ እግለ ኢለአስትህለ ላቱ ክሉ ረእሱ ኢተአርእዩ።

ወጀዕ ወመጺጸት ሐቆ ሰክነዉከ ህዬ፡ ክርንከ እንዴ ወቀልከ አነ ዳቅብ 
አነ፡ ወእሊ ምሽዋርለ እዲናዬ እምበል አትካራም እግል አተላሊዩቱ በል። 
ምን ኣመረ እንቤዕ ዐቀርከ ምን ገብእ ተበሰም ውዴ፡ ደቅብ ወድ ኣደሚ 
ወሒለቱ ህዬ ዲብለ እት ዶል ሽደት ለወድየ በስመትተ ለትትአመር። እተ 
አናቤዕከ ምን ምልከ ለፈግረ እቱ ወቅት ተበሰም ወዴ፡ ወእግል ክሎም 
ለልርኡከ ወሰምዑከ እንተ ምን ክሉ መሻክል እለ እዲነ ክም ትደቀብ 
አትአምሮም።

እለ እዲነ እምበል እብ ሸንሆታት ወመታክል ለትመለአት ስከት ሚ 
ኢኮን፡ ከእንተ እተ አማን ወራሐት ለትረክብ እተ አካን እግል ትብጸሕ፡ 
ለገበይ ለራትዐት ሌጠ እግል ትጽበጥ ለአትሐዜከ።

ምን ዝበድ ዛዖታትምን ዝበድ ዛዖታት

መሐመድ ዳፍለ

መሐመድ ኣድም እድሪስ (ወድ ገ’ዳር)፡ ምን 
መዲነት ግንደዕ፡ እሊ ተሌ ሕከም ወበሀል እብ 

ክሱስ ረሕመት፡ ህያብ ወከሊቅ ፈርሐት እት ውላድ 
አዳም ናድእ ዲብነ ሀለ፡ ከእዝን ንክሬ እሉ፦                                    

  II. ገሌ  እብ ክሱስ ረሕመት፡ ህያብ ወከሊቅ ፈርሐት II. ገሌ  እብ ክሱስ ረሕመት፡ ህያብ ወከሊቅ ፈርሐት

1. ረሕመት ምን ዐዳለት ትትሐሬ

2. ረሕመት ቁሪናሀ ወሰፋየተ ምን ፍቲ ወለዐል ተ፡ ክልነ እግል 

ንፍቴ እንቀድር ምናተ ሑዳም ምኒና ቶም እግል ልርሐሞ ለቀድሮ።

3. ረሕመት ወቅት ክም በድር ወወቅት ክም ኢበድረ ለልትረሰዕ 

ኢገብአ ምን ገብእ፡ ምን ወቅት ሰእየት ለበትክ ይሀለ። 

4. ህያብ ሸረፍ ቱ ወንሰእ ውጃዕ

5. ህያብ እምበል ፍቲ እግል ለሀሌ ቀድር፡ ላኪን ፍቲ እምበል 

ህያብ ላቱኒ ኢህሌት።

6. ክመ ማይ ምን አብሑር ወምሒጣት እንዴ ትፈጠረ፡ ሐሬ እብ 

መሓዛት ወአወድግ እት ልሄርር እተ በሐር ወምሒጣት ለልአቀብል፡ 

ህያብመ ኣክረቱ እተ በዐሉ ቱ ለልአቀብል። 

7. ህያብ እምበል ፍቲ ቂመት ልስእን፡ ወንሰእ እምበል ተቅዲር 

ጠዐም ልስእን። 

8. እት እድንየ ልዉቅ ወፋሬሕ እግል ትግበእ ሐቆ ሐዜከ፡ እት 

ዓፍየትከ ወአደብከ ተሐሰር። ወዲብ እድንየ ብዞሕ እግል ትጽነሕ ሐቆ 

ሐዜከ፡ እት ዐቅልከ ተሐሰር።

9. እለ ዮምከ እብ ህሙም ፈጅርከ ኢትአክብደ፡ ለፈጅርከ ምን 

ኣመረ ህሙም አለበ ጸንሐተከ ምን ገብእ፡ ለፈርሐት ዮምከ እግል 

ኢትክሰር።  

10. ፈርሐት እክርት፡ ዐዛብ ጥዕም ተ።

11. ለበዝሐው እት ርሖም ፈርሐት ለከልቆ፡ እት እዴሆም ለህሌት 

ለልርኡ ድኢኮን፡ እት እዴ ጸሮም ለህሌት ለኢለአቀምቶ ቶም። 

  III. ምን አምሳል ወበሀል  III. ምን አምሳል ወበሀል

1. ጅነ እምበል አብ ሰር የቲም ቱ፡ ጅነ እምበል እም ላኪን የቲም 

ታምም ቱ።

2. ፋሽላም ክልኤ ፊአት ቶም፡ ለፈክሮ ወለኢሸቁ ወለሸቁ ወለኢፈክሮ

3. ለገብአት ሓጀት አክለ በዝሐት ትረክስ፡ አደብ ላኪን አክለ በዝሐ 

ቀሌ።

4. ክል ሓጀት አክለ ወሰክናሀ ትወስክ፡ እምበል ሕፍረት ወዕምር።

5. ቤትከ አሳሰ እብ እበን ወእስመንቲ ኢኮን ለልተረድ፡ እብ እሲት 

ፈዳቢት ተ ለትተረድ። 

6. ምን ዕምቦበት አው ፍሬተት፡ ወጅህ ባርህ ወፋሬሕ ንትዐለም

- ምን ክቤሪ አው ሐማመት እጥምእናን ንትዐለም

- ምን ንህበት ንዛም ንትዐለም

- ምን አቅሕሞተት ሽቅል ወመዕጸም ንትዐለም

- ምን ጂክ አው ዲርሆ ተብዐት፡ ቅንጸት አስቦሕ ንትዐለም።

እግል ዮም ለትበሀለት ዮም ትግበእእግል ዮም ለትበሀለት ዮም ትግበእ
ወድ ሚን ኣድም ለትፈናተ 

ለመድ ወአመል ቡ፡ ሰሩ ለእግል 
ሊደየ ለሐዜ ሰንዐት እት ፍዕል 
እግል ለውዕለ ወአጊድ እግል 
ልሽቀየ ስካብ ወቅሳን ለሐግል። 
ልእከት እንዴ መጽአቱ እለ 
ሰንዐት እለ ወዴ ዶል ልትበሀል 
ህዬ፡ ምን ሻፍገት ሸፍግ። 
ነብራመ ዕግልት ዲብ እንተ 
ለትበሀለየ አው ለአመመየ እግል 
ሊዴ ክሉ ረአሱ ሰብር ወከህላት 
ለሐግል። እብ ክእነ ህዬ ለእሉ 
አመመ ዳይ ዮም አው ፈጅር 
እንዴ ኢልብል እብ ገበዩ ልግበእ 
ወእብ ኢገበዩ ዲብ ለአወቅዩ 
ልትረኤ። እሊ ህዬ ምን ቅያስ 
ወለዐል ሸፋግ ለርኤ። ወሰሩ ህዬ 
እግል ዮም ለትበሀለት ትጽነሕ 
እዬ ዲብ ልብል ወአምዕሎታት 
ዲብ ለሓልፍ አስክ እብ ርስዔ 
ለተርፍ ምኑመ ኢልትሐገል። 
ከዲብ ዓዳትነ አዪ ምኖም ለሐይስ፡ 

ለሸፍገ “ሽእፍግ ዕውር ወልድ 
ለትብል መሰል አው ሕክመት 
ሰበት ህሌት ምን እንሸፍግ ዲብ 
ወራትነ ምን እንሸፍግ ለሐይስ 
ወለ ምን እንደንግር። ለፍርድ 
ቀደም ገሌ ሰኖታት ደረሳይ 
ማሕሙድ ዑስማን ምን ቤት 
ምህሮ ዋርሳይ ይከኣሎ ሳዋ 
ናድኡ እትነ ዐለ፡ ክድራሰት 
ሰበት ገብእ እግልነ እብ ሕበር 
ንቅርኡ ወናይናተ ኒበል እቱ። 
ህቱ ላተ “እግል ዮም ለትበሀለት 
ዮም ትግበእ” ልብል ህለ።

እግል ዮም ለትበሀለት ዮም 
ትግበእ፡ እለ ሕስበት እለ ምስል 
ወቅት ትጻበጥል። አይዋ ወቅት 
ልትበሀል እት ህለ እብ እብ 
ሳንየት፡ ደቂቀት፡ ሳዐት አምዕል፡ 
ሳምን ወርሕ ሰነት ወዘመን 
ለልትቀየስ ታሪክ ወአሕዳስ 
ለልትሰጀል አው ለለሐልፍ 
እቱቱ።

መስለን ወድ ሚን ኣድም 
ልትሐነን፡ ልትወለድ፡ ጠቤ 
ወለዐቤ ወዲብ ደንጎበ ህዬ 
መይት ወልትቀበር፡ እሊ 
እግል ኖሱ ዲብ መሲር ወቅት 
ለልሰጀል ወለለሐልፍ መሲር 
ሓያት ምንማቱ ወቅት ዲብ 
ለዐልብ ለሐልፍ።. ወድ ሚን 
ኣድም እትሊ ናይ ዕምር ወቅቱ 
ለለአገድዩ ወለከስሩ ጋራት 
አው ወራታት ብዙሕቱ። ክሉ 
እሊ ምስል ወቅት ለገይስቱ። 
ምን እሊ ወድ ሚን ኣድም 
እብ ወቅቱ እንዴ ትነፈዐ 
እግል መስለሐቱ ወመንፈዐቱ 
አክልሚ አግደ ወሚ ወደ እምቤ 
ምንገብእ ለልትሰርገል ወቀይ 
ሑድ ኢገብእ። ምናተ ሰር 
ገሌ ዲብ ሰክቦ ወቀንጾ፡ ዲብ 
ለሐሙ ወስጋ ብዕዳም ዲብ 
መጭሮ ወቅቶም እብ ሕሜት 
ለለሓልፎ፡ እት በሐር ህኮት 

ወሕውነ ለለሐምሶመ ሑዳም 
ኢኮን። ለወቅት እብ ክእነ እንዴ 
አብደዎ ፈንጎሕ ፈጅር ክምሰል 
ተሀርበበ ምኖም ደርቦ እግል 
ልስዐው ለጀርቦ ወዲመ እበ 
ሐልፈ ወቅቶም ዲብ ልተዐሶ 
ለነብሮመ ሑዳም ኢኮን።

አማንቱ ወቅት ሐቆ ሐልፈ 
ኢለአቀብል፡ ዕምር ንእሽ 
ክምሰል ሐልፈ ግረ እልትወለብ፡ 
ወድ ሚን አዳም እትሊ ናይ 
ንእሽ ዕምሩ ኢሸቀ ወአውቀ 
ምንገብእ ዲብ ታሪክ ሐያቱ 
ንቀጥ ጸሊም ሰጀለ በህለትቱ። 
ለሐልፈ ኢለአቀብል። ታሪክ ገጽ 
ቀደም ዲኢኮን ግረ ኢገይስ። 
ሰበት እሊ፡ ምን ወቅትነ ወለ 
ሐቴ ደቂቀትመ እግል ትብዴ 
አለበ። ዲብ ቀበት ሐቴ ደቂቀት 
ለልሰርገል ወቀይ ዲባ ናይ ስኒን 
ዕምርነ ለሔሰት ምስዳር ገጽ 
ቀደም እግል ልትወሰፍ ቀድር።

መሰለን ወቅት አክልአይ 

ቃሊ ክምሰልቱ ለለርኤ አምሳል 
ንርኤ፡

ውድ ብሪጣንያ ላቱ ዊልያም 
ሼክስፒር ክምሰለ ቤለዩ  ዲብ 
ሽቅል፡ ወጃብ ምህሮ፡ አደጎት 
አው ዲብ ወቅት ብዕድ ዐደዮት 
ስርቅ ወቅት ቱ “ ቤለ። ዊልያም 
ሽክስፒር ክእነ እግል ለአብሉ 
ለቀድረ ለገብአት ሓጀት ምን 
ወቅተ ሐልፈት ምንገብእ፡ 
ለፍገሪት አው ለነቲጀት 
ተትሐውነ ህሌከ በህለቱ። 
መስለን እግል ሓዚ እብረት 
ሕኩመት ሰርተት። ለልብል ናይ 
በዲር  ህግያ ህሌት። 

ታሪክ ናይ እለ ሂጋ እለ ክእነ 
ትመስል። ሐቴ መደት ኦሮ ዲብ 
ወክድ ሐርብ ርሳለት አብጼሕ 
ለትበሀለ ብዐል ፈረስ ዲብ 
ልትሀርበብ ምነ ናይ ፈረስ ሽክነ 
ኦሮ ምስማር ክምሰል መልጨ 

ኣመረ። ለወክድ ሕኔት እንዴ 
ትከረ ለሐዝዩ ገበዩ አተላለ። 
ሰበቡ ለምስማር ምንመ በዴ 
እግለ ሸፋግ ፈረሱ ክምሰል 
ኢለአዝዩ ሰበት ኣመረ ሕኔት 
ወቅቼ አበዴ እሽፈግ ቤለ።ምናተ 
ሻፋግ ለሸፋግ ኢትገብእ። 
ለፈረስ ላተ ሐቆ ሐጪር ሰዐይ 
ትወጀዐ ወእባሁ በጥረ። አዜመ 
ካልኣይ ምስማር ናይለ ካልኣይ 
እግሩ መልጨ። 

አዜመ ለበዐለ ፈረስ በስ 
እሽፈግ ቤለ ወእበ ሐንኪሽ 
ፈረሱ ተሀርበበ፡ በህለት ሐሬ 
እግል አስንያቱ እንዴ ቤለ ገበዩ 
አተላለ። ሐቆ ከም ለፈረስ አዜመ 
እግሩ ሐንከሸ ወዲብ ደንጎበ 
ወደቀ። ለህኩይ በዐል ፈረሰ 
ሕኔት በጥር ወደለ መልጨ 
ምስማር ለአሰኔ ቱ ለፈረስ አረይ 
ለገብአ፡ ለህኩይ እናስ እግለ 
ፈረስ ምን ሐዲስ እንዴ ሀረሰዩ 
እግል ሊጊስ ዳለ። ምናተ ለፈረስ 
እብ ሰበብለ ኢትገብእ ሸፋገት 

በዐሉ ወቅት ነስአ። ለሐንክሽ 
ስበት ዐለ ህዬ ምነ ወቅቱ 
እንዴ ደንገራቱ ዲበ መስኡሉ 
ለብጽሐ። ለሰበብ ህዬ ፈሸል 
ገብአ። እግልሚ ለጸብጠ ርሳለት 
ዲበ ጀነራል ዲብ ወቅቱ ሰበት 
ይአብጸሐዩ ዲበ ሐርብ ፈሽለው። 
እሊ ሰበብ እሊ ለበዐለ ፈረሰ 
ወቅቱ እንዴ ትነፈዐ ለምስማር 
እት ዶሉ ሰበት ይሀረሰዩ ወዲበ 
ማልጨት ምነ ለዐለ ሽክናሃ ፈአሰ 
ሰበት ኢሎሸዩቱ፡ እሸፍግ ህሌኮ 
ዲብ ልብል ሕኔት ደቃይቅ 
እንዴ ሰበለ ፈረሱ ለአሰኔ ሸፋግ 
ተሐይሰኒ ቤለ፡ ላኪን ሻፍግመ 
ዕውር ወልድ። 

ሻፍግ ዕውር ወልድ ለበህለት 
ህዬ ምስል ወቅት ትጻበጥ፡ ወቅት 
እት ወቅቱ ወሳዐቱ ኢትነፈዐከ 
እቡ ምንገብእ፡ ኢነፌዕ ምን 

ወቅት እግል ትሽፈግ አው እግል 
ትደንግር ኢወጅብ። እቢሊቱ 
ምን ወቅቶም እንዴ ሸፍገው 
ግምሽ ወቅቶም ለለአበዱ አንፋር 
ለረአውቶም ሻፍግ ዕውር 
ወልድ እንዴ ቤለው ለመሰለው። 
ለገአት ሓጀት እት ዱረ ወሳዐተ 
ትከደመት ምንገብእ ናይ ትወዴ 
እት መዓለ ትውዕል፡ ወዕዳየ 
ትፈዴ። 

ሰበት እሊ ለገአት ሓጀት 
ወቅት እንዴ ይእነስእ እት ዶለ 
ወሳዐተ እግል ነአግድየ ወጅበነ። 
ክእነ ምን እንወንዴ ምን ፈሸል 
እንድሕን ወወቅትነ እብ ዋጅብ 
ንትንፈዕ እቡ። መትነፈዕ ወቅት 
ንኣምር። አይዋ እብ ፈጅር 
እወድየ ለትገብእ ኢትግበእ፡ 
እግል ዮም ለትበሀለት ዮም 
ትግበእ።

ኣድም አብሐሪሽ

ብርሃኔ፡ እት መራቶን ሙምበይ ተዐወተብርሃኔ፡ እት መራቶን ሙምበይ ተዐወተ

ኤርትሪ አትሌት ብርሃኔ 
ተስፋይ፡ ሰንበት 19 ጃንዋሪ እት 
ህንዲ እተ ገብአ “ታታ ሙምበይ 
መራቶን 2025” አወላይ እንዴ 
ፈግረ ዲብ ልትዐወት ዲቡ፡ 
መርሃዊ ከሰቴ ህዬ፡ ካልኣይ እንዴ 

አተ፡ ክልኢቶም እብ ዐውቴ ናይር 
በሸረው። 

ወድ 38 ሰነት ብርሃኔ፡ እግል 
እሊ እግል 20 ኢነቱ ገብእ ለሀለ 
ደረጀት መዳልየት ደሀብ ለቡ 
ብድረ፡ እብ 2 ሳዐት፡ 11 ደቂቀት 

ወ44 ካልኢት ቱ ለትዐወተ ዲቡ።
እግለ እብ ውላድ ኬንየ 

ወውላድ አቶብየ ብሑት ለዐለ 
ጅግረ መራቶን ባቡ እንዴ ደብአ 
ዲቡ ህዬ፡ ናይ ሰልፍ ኤርትሪ ዕዉት 
እብ መዳልየት ደሀብ ጋብእ እቱ 
ሀለ። እብ ዐቢሁ ህዬ፡ ሰልፋይ ናይ 
መራቶን ዐውቴሁ ኑዉል ሀለ። 

ብርሃኔ እት ኦሊምፒክ ፓሪስ 
2024፡ እት ናይ መራቶን ሰዐይ 
ጁጉር ክም ዐለ ለልትዘከር ቱ። 
አዜ ዲብ 39 ሰነት ዕምር ዕዱይ 
ለሀለ መርሃዊ ህዬ፡ ምን ብርሃኔ 
እብ ስስ ካልኢት እንዴ ደንገረ እት 
ለአቴ፡ መዳልየት ወርቅ ትሰርገ። 
እቶብያይ ተስፋዬ ደመቄ ህዬ፡ ምን 
ብርሃኔ እብ 12 ካልኢት እንዴ 
ደንገረ፡ ሳልሳይ ደረጀት ረክበ።  

እብ ጀሀት አዋልድ ህዬ፡ ወለት 
ኬንየ ጆይስ ቼፕኬሞዪ እብ 2 
ሳዐት፡ 24 ደቂቀት ወ56 ካልኢት 
ሰልፋይት እንዴ አብሀዘት፡ እትሊ 
መራቶን ዕውትት ህሌት።

ናይ ሳድስ ሳምንቱ ጅግራታት ለአትመመ ሱፐር ዲቪዝዮን “ኤ” ኮበሪት እግር 
አቅሊም ምግብ፡ ሰንበት ዐባይ 19 ጃንዋሪ እብ ሰለስ ትልህየ እት ለአተላሌ፡ ፈሪቅ 
ደንደን እግለ አግደ መትጃግራዩ ፈሪቅ በሐር ቀየሕ እንዴ ቀልበ ሕሳል ሜርሒት 
ተአልበጠ።  

እትለ ሕስር ዛይድ ምን መትፈርጀት ራክበት ለዐለት ትልህየ ኮበሪት እግር፡ 
መኬፍላይ ፈሪቅ በሐር ቀየሕ ዐብለሎም ተኽሌዝጊ እብ ሰበብ ጀዘ ሜዳን ይአተ። 
እትሊ ምውስም ዲብ ፈሪቅ ደንደን ለትዐደ ዴቨን ግብጻዊ ህዬ፡ እግል ሰልፍ ኢነቱ 
ቅብላትለ ናይ በዲር ፈሪቁ በሐር ቀየሕ ለተልሀ ዲበ መናሰበት ዐለት። 

ቀደም ዕርፍ መትደጋግ ብዞሕ ለትረአ ዲበ ወጎል ለኢትሰጀለ እተ ትልህየ፡ 
ሐቆ ዕርፍ ብዞሕ ጀርቤታት ወሸፋገት ትልህየ እብ ክልኢቱ ፍረቅ ትረአ ዲበ። 
ለንዙም 90 ደቂቅ ወቅት ትልህየ እንዴ ተመ ወሰክ ደቃይቅ ክም ተሀየበ ላኪን፡ 
ደንደን እብ ናሆም ታደሴ ጎል ሰበት ኣተው፡ ሜርሒቱ ለደሬዕ እቡ ዐውቴ ረክበ።

ምን ስስ ትልህያታት 18 ንቅጠት እክእሉል ለሀለ ፈሪቅ ደንደን፡ እግለ ደርቡ 
ለሀለ ፈሪቅ በሐር ቀየሕ እብ ሐምስ ንቅጠት ሓልፉ ሀለ። ለዎሮ ጎል ዐውቴ 
ለአሰጀለ ናሆም ታደሴ፡ ለሔሰ መተልህያይለ ትልህየ ትበሀለ።    

እት ካቲመትለ ትልህየ መደርብ በሐር ቀየሕ አሰይድ ኤርምያስ ተወልዴ እተ 
ሀበየ ሐብሬ፡ “እሊ ቅልብ ናይ ስደፍ ወሀዶማይት ቱ እግል ኢበል እቀድር። ቅልብ 
ህዬ፡ ለልአደንግጸነ እንዴ ኢገብእ፡ መደወን እግል ሐሶሳይና ቱ እብል። እሊ ጅግረ 
ልሰዕ ቱ ለሀለ፡ ለናይ ደዓም ሕሽመትነ እግል ነሐጥጠ እግል ንሽቄ ቱ” ቤለ። 

መደርብ ፈሪቅ ደንደን ሳምሶም ሀብቴማርያም እብ ጀሀቱ፡ “ለትሳዌት መቅደረት 
ትልህየ እበ ተልሄነ፡ እት ናይ ወሱክ ወቅት ህዬ ተዐወትነ። ለፈርግ እት ሐምስ 
ንቅጠት ውቁላሙ ምንመ ነሀሌ፡ ለልአሰክብ ወክባብ ለልአወቅል ኢኮን። ሽቅል 
ድቁብ እግል ለአትሐዜን ኣቱ” ልብል። 

ቀደም እለ፡ ናይ ደንደን ወበሐር ቀየሕ ትልህየ ፍረቅ ማይ-ተመናይ ወቅዋት 
ጀው ተልሀው። ማይ ተመናይ ሪጎሌ ራክብ ምንመ ዐለ፡ እግል ልትነፈዕ እበ 
ኢቀድረ (ሰሐተየ)። ትልህየ ህዬ 0-0 ተመት። ለሪጎሌ አፍሸለ ሓርስ ቅዋት ጀው 
ህዬ፡ ለሔሰ መተልህያይ ነስአ።  

ትልህየ ፍረቅ አስመረ ቢረ ወኩባንየት ሰንበል’መ እተ ምሴት ለሀ ገብአት። እበ 
ሐዲስ መደርቡ መምህር መኮነን ዘውዴ ልትደረብ ለሀለ ፈሪቅ መአሰሰት ሰንበል፡ 
እት 90 ደቂቀት ናትናኤል ተስፋማርያም ጎል ምን ኣተ እሉ፡ 1-0 ተዐወተ። 
ሰንበል፡ እብ 10 ንቅጠት ሳልሳይ እተ ዲቪዝዮን ርቱብ ሀለ። 

ቅዋት ጀው ራብዓይ ሀለ። መተልህያይ ሸርከት ብነእ ሰንበል ናትናኤል 
ተስፋማርያም ህዬ፡ ማሌ ለሀ እግል ሳልስ ኢነቱ ለሔሰ መተልህያይ ናስእ ሀለ። 

እምበል እሊመ፡ ለሐልፈት ሰንበት ንኢሽ፡ ጅግራታት ካልኣይ ዲቪዝዮን ፍንጌ 
ፍረቅ ውላድ ጋብእ ዐለ። ሸርከት ብነእ ሳዋ እግል ቅዋት ጀው 2-0፡ ሸርከት ብነእ 
ሰገን እግል ኣክርየ 4-1፡ መአሰሰት ተዋብ ንዋይ ወብቅል እግል ባንከት ትጃረት 
5-1 ቀልበዎም። 

እሊ ክእነ ዲብ እንቱ፡ ነፈር ወጠንያይ ፈሪቅ ኤረትርየ ለዐለ ምን ሆላንድ 
ለመጽአ ሄርሞን ተኽሌኣብ፡ እግለ ዐበ ዲቡ ፈሪቅ ማይ-ተመናይ፡ ወእግለ ክልኤ 
ሰነት ለተልሀ ምስሉ ፈሪቅ በሐር ቀየሕ እግል ክል ምኖም 25 ጽምድ እስእን እብ 
ሰዳይት ሀበዮም። እምበል እሊመ፡ እንሰር ለነብር አሰይድ መልኣኬ ዑቅባዝጊ፡ እግለ 
ፍረቅ ፍሌንያት ርያደት ትበረዐ እሎም።

ፈሪቅ ደንደን፡ እግል በሐር ቀየሕ አጅገሐፈሪቅ ደንደን፡ እግል በሐር ቀየሕ አጅገሐ

አቅሊም ምግብ፡ ሜመዮት ርያድዪን እግል አቅሊም ምግብ፡ ሜመዮት ርያድዪን እግል 

ጅግራታት አትሌቲክስ ገብአጅግራታት አትሌቲክስ ገብአ
ማሌ ለሀ አትኒን 20 ጃንዋሪ፡ 

ጅግራታት ሜመዮት ርያድዪን 
አትሌቲክስ አቅሊም ምግብ እት 
ሸዋሬዕ አስመረ ገብአ። እትሊ 
ኦሊምፒካያም ወሰእየት ለቦም 
መትባድረት ምዴርያት ወነዋዲ 
አቅሊም ምግብ ለሻረከው ዲቡ 
ጅግረ፡ ምን አዋልድ አትሌት ናዲ 
መረብ-ሴቲት ማርየ ዐሊ አወላይት 
ፈግረት።

ድያና ሺሻይ ምን ፈሪቅ ፍሬ-
ጻዕሪ ውዛረት ሐርስ፡ ክምሰልሁመ 
ፍዮሪ ገብሬሂወት ምን ፈሪቅ 
ፈንቅል ደርበ አተየ። አስቴር 
ይባቤ - ፈሪቅ ተእሚናት፡ ፍርቱና 
ማእከሌ ምን ፈሪቅ ምዴርየት 
ጎዳይፍ፡ ኣድያም ይሕደጎ - ምን 
ተእሚናት ህዬ፡ አስክ ሳድሳይ 
ተርቲብ ለትዐወተየ ዐለየ።

እብ ጀሀት ውላድ፡ ናትናኤል 
ሀብታይ ምን ሸርከት ብነእ ሰገን፡ 
ሳይሞን መብራህቱ ምን ፈሪቅ 
ምዴርየት ጎዳይፍ፡ ጎይትኦም 

ሳህሌ ምን ፈሪቅ ምግብ መዲነት 
ተዐወተው። ኦሊምፒካይ አትሌት 
አብራር ዑስማን ምን ፈሪቅ ፍሬ-
ጸዕሪ፡ ኮከብ ገብሩ -ምን ሸርከት 
ብነእ ሰገን፡ ሐጂ ሓምድ - ምን 
ፈሪቅ ገዛ ባንዳ ህዬ፡ አስክ ሳድሳይት 
ደረጀት ለትረተበው ቶም።

እሎም ዕዉታም ዲበ እብ 
መናሰበት ዝክረት ፈንቅል እት 
ፌብርዋሪ ዲብ ሚነት ባጼዕ ለገብእ 
ጅግራታት አትሌቲክስ፡ አቅሊም 
ምግብ እንዴ ወከለው እግል 
ልሻርኮ ክምሰል ቱ ለረከብናሀ 
ሐብሬ ተአክድ።

ፕሪመር ሊግ ዲብ 22ፕሪመር ሊግ ዲብ 22ይትይት ሳምንቱ ሳምንቱ

ለድቁብ ፍረቅ ዱለት እንግሊዝ 
-ፕሪመር ሊግ እትሊ ለሐልፌነ 
ሰነብትመ ናይ 22ይት ሳምን 
ትልህያታቱ ዋዲ ዐለ።

ሊቨርፑል (2-0) ብሬትፎርድሊቨርፑል (2-0) ብሬትፎርድ

ኤቨርተን (3-2) ቶተንሃምኤቨርተን (3-2) ቶተንሃም

እሊ ፍረቅ፡ እትሊ 
ስኒን ጎነ፡ ጅግራሁ 
እት ተሐውን ትመጽእ 
ክም ህሌት፡ እሊ ህዬ 
እብ ዝቤ፡ 
መተልህየት 
እ ት 
በ ዳ ድ ል 
ሄ ራ ር 
ለ ከ ል ቀ ዩ 

መታክል ወሕውነ 
ፍረቅ እቡ ለመጽእ 
ክም ቱ፡ መሐልሊን 
ርያደት ቀይሞ።

ከፍገሪትለ ፍረቅ 

ምን እንርኤ፡ ቦርንማውዝ እግል 
ኒውካስል 4-1፡ ክሪስታል ፓላስ 
እግል ዌስትሃም 2-0፡ ሊቨርፑል 
እግል ብሬንትፎርድ 2-0፡ ፉልሃም 

ሰቡረት ፕሪመርሊግ
1. ሊቨርፑል               -----------50 ንቅጠት
2. አርሰናል                -----------44 ንቅጠት
3. ኖቲንግሃም             -------------44 ንቅጠት
4. ቼልሲ                -------------- 40 ንቅጠት
5. ማንሲቲ                -------------38 ንቅጠት
6. ኒውካስል               ------------38 ንቅጠት
7. በርንማውዝ              -----------37 ንቅጠት
8. አስቶንቪለ               ----------36 ንቅጠት

እግል ሌሴስተር 2-0፡ ኖቲንግሃም 
እግል ሳውዛምፕተን 3-2፡ 
ኤቨርቶን እግል ቶተንሃም 3-2፡ 
ብራይቶን እግል ማን-ዩናይትድ 

3-1፡ ማን-ሲቲ እግል ኢፕስዊች 
6-0፡ ወቼልሲ እግል ዎልቭስ 3-1 
እት ቀሉቦም፡ አርሰናል ወአስቶን 
ቪለ 2-2 ተዓደለው።

እብ ሰበብ ሕዲነ ሸዐበ ለትቀበበት ጀዚረት ታጅረት

ዲብ እሊ ወክድ ጎነ፡ ዲብ 
ሑድ ባካት እዲነ ሌጠ ለሀለ፡ 
መዓድን ርዝቅ ጠቢዐት ግሪንላንድ 
ቱ። ዲብ ዘበናይ ቴክኖሎጂ ምን 
ቅያስ ወለዐል ለልአትሐዜ ቃሊ 
ጨበል አው ሖጸ፡ ዲብ ከርስ 
ምድር ግሪንላንድ እብ ብዝሔ 
ክዙን ቱ። አስክ እሊ ወክድ አዜ 
ለኢፈግረ ብትሮል ወጋዝ ህዬ፡ እብ 
ብዝሔ ዲበ ጀዚረት ክምሰል ህለ 
ልትአመር። እሊ መዓድን እሊ 
እንዴ መልከት ደማነት ብትሮል 
ወምህም ላቱ መዓድን እግል 
ትምለክ ለኢተሐዜ ደውለት 
ይህሌት። ግሪንላንድ ዲብ ሐንቴ 
ዴንማርክ ክፋል እተሓድ አሮበ ምን 
ገብአት፡ እግለ ትራምፕ ቀድመ 
ለህለ ሊከ አስክ እለ ዔማት አክባር 
ዴንማርክ ሌጣቱ ረአይ ለሀይብ 
እተ ለህለ። ለእተሓድ ላኪን አስክ 
እለ ሃድል ዮም ለገብአ ልግበእ ሕስ 
ይአስመዐ። እግል ረአይ ትራምፕ 
ሰዳይት እግል ለሀብ ቀድር እንዴ 
ትቤ እግል ትሕሰቡመ ክቡድ ቱ። 
እግል መቃወመት ላኪን ሸፋግመ 
ሰበት ኢተአትሐዜ፡ ለእተሓድ ትም 
ብህል ህለ።

ርኢስ ትራምፕ፡ “ጀላብ ደሐን 
ወጠን ወተሕሪር ሸዐብ እዲነ 
ወግሪንላንድ ዲብ ሐንቴ ምልክየት 
አሜሪከ እግል ትእቴ ላዝም ቱ” 
ብህል ህለ። ግሪንላንድ ናይ 
ዴንማርክ ምስተዕምረት መዐደይ 
በሐር ሰበት ገብአት ሌጣቱ ምስል 
እተሓድ አሮበ ዕላቀት ለበ። 
ምዋጥኒነ ህዬ ናይ እተሓድ አሮበ 
ጅንስየት ቦም። ክምሰል ደውለት 
ክትፈት ናይለ እተሓድ ኢኮን። 

ለ57 አልፍ ሸዐብ ለነብር እተ 
ምን ቅያስ ወለዐል ደውለት ዐባይ፡ 
ድወል ድቁባት ምን ለሀድዳሀ 
ለልአትዐጅብ ኢኮን።

ግሪንላንድ ምን 1814 እንዴ 
አንበተት ክምሰል ክፋል ናይ 
ዴንማርክ እንዴ ገብአት አስክ 
ሰነት 1953 ጸንሐት። ዲብ ሐንቴ 
ዴንማርክ ለዐለት እለ ዕላቀት እብ 
ሸበህ-ሸበህ ዲብ ተሐውን ምን 
ግርበት ሰብዓታት ወሐር ናይ 
ኖሰ ሕክም ዛቲ አሰሰት። ናይ 
ኖሰ ምጅልስ ወሕኩመት፡ ፖሊስ 
ወሐረስ በሐር በ።

ግሪንላንድ ዲብ ምጅልስ 
ዴንማርክ እብ ክልኦት ነፈር 
ትትወከል። ሰር ምን ሜዛንየተ እብ 
ዴንማርክ ልትደፈዕ። ዲብ ሽኡን 
ካርጅ ወቅዋት ድፈዕመ ዲብ 
ሐንቴ ዴንማርክ ትትመቃረሕ። 
ዲብ ሰብዓታት ነፈር እቅትሳድያይ 

መሕበር አሮበ ለዐለት ግሪንላንድ፡ 
ርዝቅ ዓሰ እብ ስሜት ናይ ሕበር 
መሳልሕ እግል ልትአሬ ክምሰል 
አንበተ ምነ መሕበር ፈግረት። 
ለናይ እቅይሳድ መሕበር ዲብ 
እተሓድ አሮበ ክምሰል ጠወረ 

ግሪንላንድ ዱቅሪ ዕድውየት 
አለበ። ዲብ ሐንቴ ዴንማርክ ሰበት 
ህሌት ላኪን ምስለ እተሓድ እግል 
ትትጨመር ላብድ ቱ።

ግሪንላድ 2.1 ሚልዮን 
ኪሎሜተር መረበዕ ፍይሔ ምድር 
ለበ ደውለት ዐባይ እት ገብእ፡ 
ምስል ማየ እበ ልትጻበጥ፡ ዲብ በሐር 

ለልአስሐብብ 900 አልፍ ኪሎምትር 
መረበዕ ለትመልኩ ምድር በ። ዶናልድ 
ትራምፕ ዲብለ አወላይ ናይ ረኣሰት 
ወክዱ፡ ዐዱ እግል ግሪንላንድ እግል 
ትትዛበየ ትዳሌ ክምሰል ህሌት ምስል 
ሜርሐት ዴንማርክ እግል ልትፋሀም 
ክምሰል አስተብደ እትእሙር ክምሰል 
ዐለ ልትዘከር። ዴንማርክዪን ክምሰል 
ተርጀገው እቱ ወክምሰል አትካረመ 
ወብዞሕ እንዴ ኢጸ’ኔሕ ዲበ 
ሕርያን እንዴ ትቀለበ ክምሰል ትከረ 
ልትፈቀድ።

አሜሪከ ዲብ ግሪንላንድ ለህለ 
እግለ እህትማም አዜ እብ አመተ 
ኢትአመረት ለሐሶሰ ጋር ኢኮን። እብ 
ሰበብ ሐርብ ብሩድ ለተአሰሰ 

ምስል እድንያይ ሸበካት ጀሳሰት 
ፈደእ ለልትጻበጥ መዐስከር ‘ፒቱፊክ’ 
ዲበ ትትበሀል አካን እግል ስኒን ብዞሕ 
እስስት ጸንሐት። ዴንማርክ ምን 
ቀናብል ዝርያይ  ሕር እንዴ ገብአት 
እግል ተአተላሌ ለዐለ እግለ ደስቱር 
እንዴ ኬደት፡ እግል አሜሪከ መዐስከር 
መደምራይ አስለሐት ክምሰል ትሰመሐ 
እግለ ዲብ ሰር ትስዓታት ለነዝሐ 
አክባር ንሹር ዐለ።

አሜሪከ መርከዝ ሴንቹሪ ዲበ 
ትትበሀል አካን ናይ ምስጢር መዐስከር 
ክምሰል አሰሰት ወዲብ ሰነት 1968 
አርበዕ ቀናብል-ሃይድሮጅን ለጸዐነት 
ጥያረት ምስል ብለቅ በረድ እንዴ 
ትዳገሸት ክምሰል ትደውሸሸት 
ተቃሪር ናይለ ወክድ ለሀይ ለሐብር። 
ዲበ ጥያረት እበ ትከለቀ ነድ ክስሔ 
ለከልቀ ናይ ሬድዮ ጭሮሬሕ ዲብ 
ጀው ክምሰል ዐቦረገ፡ ወዎሮ ምነ 
ቀናብል አስክ እለ ዲቡ ዱሉይ ክምሰል 
ህለ ልትሐበር። እሊ መዐስከር እሊ 
እግል ዲመ ማል አሜሪከ እንዴ ገብአ 
ሰበት ለአተላሌ፡ ክምሰል ክፋል እዳረት 

ግሪንላድን ኢልትዐለብ። ለመዐስከር 
ልትአሰስ እት ህለ፡ አሜሪከ 12 አልፍ 
ሸቃለ ኡቲት እቱ ክምሰል ዐለት፡ ዲብ 
እሊ ወክድ ጎነ ላኪን ምተሐት ዎሮ 
አልፍ ሸቃላይ ክምሰል ህለው እቱ 
ተቃሪር ለአፍህም።

ሰበት እሊ፡ አሜሪከ ዲብ ግሪንላንድ 

ጋሻይት ኢኮን። ፋእደት ግሪንላንድ 
ዝያድ ክለን ድወል ሰበት ተአምረ፡ 
መዐስከር ‘ፑቲፊ’ ግሪንላንድ እብ 
ግዲደ እግል ትዕመም ምንመ ተሐዜ፡ 

ብዞሕ እግል ለአትፈክረነ ኢወጅብ። 
ግሪንላንድ ናይ ክሊናተ ለልብል ዳቅብ 
ሓይል ምን ቀንጽ አሮበ ሚ እግል 
ቲበል ትቀድር፡ ኮንዶእ?

ዐሸም ዶናልድ ትራምፕ ዲብ 
ግሪንላንድ

ዲበ ሐልፈ ወሬሕ ኖቨምበር 2024፡ ዲብ ሕርያን አሜሪከ ለተዐወተ 
ርኢስ ዶናልድ ትራምፕ፡ ናይለ ሐልፍ ለህለ ንዛም ሕኩመት ወስያሳት፡ 
እቅትሳድ ወዲብሎማስየት ተቅዪር ዐቢ እግል ሊዴ እቱ ክምሰልቱ እብ 
ትሉሉይ እት ለአፍህም ጸንሐ ወህለ። እለ፡ “እግል አሜሪከ እግል ነዓብየ” 
ለትብል ስቅራቱ አው ህዬ እብ እንግሊዝ ክም ሐጭረ (ማገ) ለልትበሀል 
ስታቲብ ክምሰል ተኣምርተ ዕላመቱ ላቱ ትራምፕ፡ ዲበ ሐልፈ አውካድ፡ 
ዐዱ እግል ለዓቤ ለህሌት እሉ ትምኔት ዲብ ሸሬሕ ጻንሕ ቱ።

ምን ቅደይ ዐዱ ወኬን ሕዱድ ዐዱ እንዴ አፍየሐ አሜሪከ እግል ለዓቤ 
ለህሌት እሉ ንየት አው ዐሸም’መ ዲብለ ቀድሙ ለዐለ መሓደራት ወማሌ 
መንበር ሺመት ቤት-ጸዕደ ክም ጸብጠ ለደግመዩ ጋር ቱ። ዲብ ቅብለት 
አሜሪከ ለህሌት ደውለት ዐባይ ከነደ 51ይት ውላየት አሜሪከ እግል 
ትግበእ ክምሰል ለሐዜ፡ እግል ፓናመ ዲብ ክልኤ እንዴ ከፍለ ለልሐልፍ 
ከናል፡ አሜሪከ እግል ትጽበጡ ክምሰል በ፡ ምን ጀዛይር ዐለም ለዐቤት 
ጀዚረት ግሪንላንድ ዲብ ሐንቴ አሜሪከ እግል ትእቴ ክምሰል ለሐዜ ዲበ 
ቀድሙ ለዐለ ወለሀለ ሸሬሕ እት መሕበራይ ወሳእል ልትነሸር ህለ።

አሜሪከ ምስል ከነደ ናይ አምኣት ኪሎሜተራት ናይ ሕበር ሕዱድ 
ሰበት በ፡ እብ ተክዊነ ወሕዱደ ወታሪክ ሕኩመተ ህዬ ሕድ ለሸብህ ታሪክ 
ሰበት በን፡ ክፋል አሜሪከ እግል ትግበእ ምንመ ልተምኔ፡ ለለአትፈክር 
ኢኮን። ማያት ምሒጥ-ሰላም ምስል አትላንቲክ ለለአትራክብ መዐደዪት 
መራክብ ፓናመ እብ አሜሪከ እንዴ ትሸቀ እግል ስኒን ብዙሕ አስክ ሰነት 
1999 ዲብ ሐንቴ አሜሪከ ሰበት ዐለ፡ ዐዱ እግል ለአቅብለ ክምሰል ለሐዜ 
ትራምፕ ልትቃረም ሀለ።

ዲብ ቅብለታይ ገለብ፡ እት ክልኤ ክፍለት እዲነ ወዲብ እስትራጅያይ 
ማያይ ክፋል ዐለምነ ለህሌት ገዛፍ ጀዚረት ግሪንላንድ እብ አሜሪከ እግል 
ትትመለክ ለአመጽአ ለህለ ፍክረጥ ሐድእስ ኢኮን። ምን ሰነት 2016-
2020 ዕልብ 45ይ ርኢስ አሜሪከ እንዴ ተሐረ ዲበ ከድም እቱ ለዐለ 
ወክድመ፡ አሜሪከ እግል ግሪንላንድ እብ ሰላዲ እግል ትትዛበየ ክምሰል 
ተሐዜ ሕቡር ክም ዐለ ረኤነ። ናይ ኖሰ ሕክም ዛቲ ለበ ጀዚረት ግሪንላንድ 
ዲብ ሐንቴ ሕኩመት ዴንማርክ ቅርንት ለህሌት ጀዚረት ተ። ትራምፕ 
ዲበ ወክድ ለሀይ ለቀደመዩ ፍክር ዴንማርክ እተ ዶለ ክምሰል ነክረቱ 
ልትአመር። ዲብ እሊ ወክድ ጎነ፡ እብ ገበይ ዴኒማርክ ነፈር እተሓድ 
አሮበ ላተ ጀዚረት ግሪንላንድ፡ ዲብ ደውለት ብዕደት እግል ትትጨመር 
ወትትዐዴ ለልአቀድር ረአይ ለልትከበት ይህለ። አሮበ እግለ ትራምፕ 
ለደጋግሙ ጥሞሕ ትም እንዴ ትቤ ተአተንስዩ ህሌት።

ዲብ በረድ ብድልት ለዐለት በሐር ኣርክቲክ እብ ሰበብ እድንያይት 
ሓለት ጀው ዲብ ተሐቅቅ ጀዛይር ዲብ ለሐውጽ መጽእ እቱ ለህለ 
ወክድ፡ ወጅባኒ ለልብለ ድወል ክርንተን ዲብ ወቅለ ልትሰመዐ እቱ ለህለየ 
ድወል፡ ግሪንላንድ ምስል ክሉ ኬረ ወበርከተ፡ አርዛቅ መዓድነ ወብትሮለ፡ 
ክምሰልሁመ እስትራተጅያይ መካሪተ ምን አሮበ እንዴ ትከረመት ዲብ 
ሐንቴ ብዕድ እግል ለኣቴ ለቀድር ተጠውራት ምን ልትከለቅመ፡ እግል 
ንዕፌ ሌጣ ቱ። ግሪንላንድ ምን ቅያስ ወለዐል ዐባይ ምን ገብአት፡ 
መንጠቀት ኣርክቲክ እብ ክል እንክረ እግል ትራቅበ ለለአቀድር መካሪት 
በ። እግል ዐስከርያይ አትሐዘዮተ ህዬ እብ ደረጀት እድንያይት ስያሰት 
ደቅብ እግል ለሀብ ለቀድር ፍይሔ ምድር በ። ዲበ ባካት ስያደት ለበን 
ድወል ልትሓደዳሀ። ዲብ እሊ ለትገብእ ዐስከርያይት ሐረከት ወድራሳት 
ዕልም ግሪንላንድ አሀምየተ ዐባይ ተ።

ዲብ እሊ ወክድ እሊ፡ ዲብ ኣርክቲክ ዕን ከርየ ለህለየ ድወል ምስል 
ግሪንላንድ ዕላቀት ትርድት እንዴ አሰሰየ እብ ስሜት ፊራሮ ሽርከት ወእብ 
ብዕደት አግቡይ ዲብ ግሪንላንድ መእተዪ ወመፍገሪ አብካት ለአናድየ 
ክምሰል ህለየ ልትአ’መር።

በረድ ኣርክቲክ ዲብ ልትመየስ ወገበይ ስከት ዲብ ትትከሰት ገይስ እቱ 
ለህሌት ወክድ፡ ለባካት መራክብ ትጃረት ለልትነፈዐ እበ ተቃርብ ዲብ 
ገብእ መጽእ ህለ። ዲብ ግሪንላንድ ለህለየ ሚናት በገ መትከባት ፈርያት 
ትጃረት ምንገብአ፡ ዲብ ምህም እቅትሳድያይ መራክብ እግል ልጠወራ ቱ። 

ለእብ ኣላፍ ስኒን ዲብ ረአስ ሕድ ዲብ ልትራደፍ ለትበነ አድብር 
በረድ፡ ታሪክ ተቅዪር ሓለት ጀው እድንየ ለለአፍህም የም-አለቡ ሐብሬታት 
ጻብጥ ሰበት ህለ፡ ሰብ መቅደረ ድቁባት ድወል ዲበ ጀዚረት ናይ ድራሳት 
ወመትመራማር መራክዝ እግል ለአሰስ ልትሸነሀ።  

ዔማት፡ ጀ/ሓ/ኤ ዕለት 15 ጃንዋሪ 2025ዔማት፡ ጀ/ሓ/ኤ ዕለት 15 ጃንዋሪ 2025

ጊማይ ስያሰትጊማይ ስያሰት

